
1 | ᒪᒃᐱᒐᒃ 
 

ᐱᔾᔪᑎᒋᔭᐅᔪᖅ 
ᐱᓕᕆᐊᕆᓇᓱᐋᖅᑕᖓ ᓄᑕᔾᔨᖅᑕᖅᑐᖅ ᐆᒻᒪᖁᑎ ᐊᖏᕐᕋᓂᑦ ᓇᖕᒥᓂᓕᖕᓄᑦ ᐊᐃᑦᑑᓯᐊᓄᑦ ᐱᓕᕆᔾᔪᑎᐅᑉ (REHGP) 
ᐃᑲᔪᕈᑕᐅᓇᓱᐊᕐᒪᑦ ᐊᖏᕐᕋᓂᑦ ᓇᖕᒥᓂᓕᖕᓄᑦ ᐋᖅᑭᒃᓯᑎᓪᓗᒋᑦ ᓯᕿᓂᖅᒨᖅᑐᒥᑦ ᓄᑕᔾᔨᖅᑕᖅᑐᑦ ᐆᒻᒪᖁᑎᓕᐅᕈᑎ. 
ᑎᑭᑕᐅᓇᓱᐊᕐᒪᑕ ᒥᑭᓂᖅᓴᐅᓕᖅᑎᑕᐅᓇᓱᐊᕐᓗᑎᒃ ᐊᑐᖅᑕᐅᓂᖓ ᓱᑲᓐᓇᖅᑐᑉ ᐋᖅᑭᒃᓱᖅᓯᒪᕕᖏᑦ ᓄᓇᓕᖕᓂ, 
ᐊᖏᓂᖅᓴᐅᓕᖅᑎᑕᐅᖁᓪᓗᒍ ᓇᖕᒥᓂᖅ−ᑕᑎᒋᔪᓐᓇᕐᓂᖅ, ᐊᒻᒪᓗ ᒥᑭᓂᖅᓴᐅᓕᖅᑎᑕᐅᓗᓂ ᐅᖅᑰᓯᕙᓪᓕᐊᑎᑕᐅᔪᖅ 
ᐳᓪᓚᖅ (GHG) ᐳᔪᕐᓗᐋᕿᓂᖅ ᐃᓘᓐᓇᓕᒪᖓᓂ ᓄᓇᓕᖃᕐᕕᐅᔪᓕᒫᒥ. 
 

ᓇᐃᓈᖅᓯᔪᑎ  
ᐱᓕᕆᖃᑎᒋᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᐅᓚᑦᑎᕕᖓ (CCS), ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖ 
(NHC) ᐱᔭᐅᑎᑦᑎᓲᖑᒻᒪᑕ ᑮᓇᐅᔭᖃᒃᑎᑦᑎᔾᔪᑎᓂᑦ ᐊᖏᕐᕋᓂᑦ ᓇᖕᒥᓂᓕᖕᓄᑦ ᓄᓇᕗᒻᒥ ᐃᑲᔪᖅᑕᐅᖁᓪᓗᒋᑦ 
ᐱᔭᕆᐊᒃᑐᖁᓇᒍ ᐊᑭᖓ ᐋᖅᑭᒃᑕᐅᔾᔪᑎᖓᑕ ᓄᑕᔾᔨᖅᑕᖅᑐᑦ ᐆᒻᒪᖁᑎᓕᐅᕈᑎᑦ ᐃᒡᓗᖏᓐᓄᑦ. ᑖᓐᓇ 
ᑮᓇᐅᔭᖃᒃᑎᑦᑎᔾᔪᑎ ᐊᑕᐅᓯᐊᕐᓗᓂ−ᐱᔭᐅᓲᖑᕗᖅ ᐊᑭᓕᖅᑕᐅᔭᕆᐊᑐᖏᓪᓗᓂ ᐊᐃᑦᑑᓯᐊᖅ. 
 

ᑕᒪᐃᑎᒍᑦ ᑐᓴᐅᒪᔾᔪᑎᒃᓴᖅ 
ᑭᒃᑯᑦ ᑐᒃᓯᕋᕈᓐᓇᖅᐹᑦ? 

• ᓄᓇᕗᒻᒥᐅᑕᐃᑦ ᑕᐃᒃᑯᐊ ᓇᖕᒥᓂᓖᑦ ᐊᒻᒪᓗ ᓇᔪᕐᓗᒍ ᐊᖏᕐᕋᓂ ᐱᓪᓗᐊᑕᕆᔭᐅᓗᓂ ᓇᔪᖅᓯᕙᒡᓗᑎᒃ 
ᑐᒃᓯᕋᕈᓐᓇᖅᐳᑦ. 

o ᓄᓇᕗᒻᒥᐅᑕᐃᑦ ᑕᐃᒃᑯᐊᖑᕗᑦ ᐃᓄᖏᑦ ᐋᖅᑭᐅᒪᑎᑦᑎᕙᒃᑐᑦ ᐊᑐᖅᑕᒥᖕᓂᑦ ᐊᖏᕋᕆᓪᓗᒋᑦ 
ᓄᓇᕗᒻᒥ ᐊᒻᒪᓗ, ᑐᒃᓯᕋᕐᕕᐅᑎᓪᓗᒋᑦ, ᐱᔭᐅᑎᑦᑎᔪᓐᓇᕐᒪᑕ ᑎᑎᕋᒃᓯᒪᔪᖁᑎᓕᐊᖑᓯᒪᔪᓂᑦ 
ᐃᑲᔪᖅᓱᐃᔪᓂᑦ ᐊᖏᕐᕋᖃᒃᑎᐅᓂᖏᓐᓂᑦ (ᐊᑐᖅᑐᒥᑦ ᓄᓇᕗᑦ ᐋᓐᓂᐊᕕᓕᐊᖅᑐᖅᓯᐅᑎᖓᓂᑦ 
ᐱᓯᒪᔭᒐᕐᒥᑦ ᐊᒻᒪᓗ ᓄᓇᕗᑦ ᐊᖁᑦᑐᖅᓯᐅᑎᒥᑦ ᐅᕝᕙᓗᓂᑦ ᑕᒪᐃᑎᒍᑦ ᓄᓇᕗᑦ ᐃᓕᓴᖅᓇᕈᑎᒥᑦ). 

o ᐃᒫᖑᔭᕆᐊᖃᒃᑐᑎᑦ ᑎᑭᐅᑎᓯᒪᓗᑎᑦ 19−ᓂᑦ ᐊᕐᕌᒍᓂᑦ ᐅᑭᐅᖃᕐᓗᑎᑦ.  
o ᑲᔪᓯᑦᑎᐊᖅᓯᒪᔭᕆᐊᖃᒃᑐᑎᑦ ᑐᒃᓯᕋᐅᖃᕐᓂᕐᓂᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᑎᒥᖁᑖᓄᑦ (QEC) ᓴᑲᓐᓇᖅᑐᒥᑦ ᐊᑭᓕᒐᒃᓴᓕᐅᕈᑎ ᐱᓕᕆᔾᔪᑎᖓᓂ. 
 

ᖃᖓᓕ ᐋᖅᑭᒃᓯᔪᓐᓇᖅᓯᒐᔭᖅᐳᖔ? 
• ᓯᕿᓂᖅᒨᖅᑐᖅ ᓴᑲᓐᓇᖅᑐᖅ (ᓱᑲᓐᓇᖅᑐᓕᐅᕈᑎ ᓯᕿᓂᕐᒨᖅᑐᖅ, ᐅᕝᕙᓗᓂᑦ PV) ᓱᑲᓐᓇᖅᑐᓕᐅᕈᑎᒃ 

ᓈᒻᒪᒋᔭᐅᒻᒪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) ᓴᑲᓐᓇᖅᑐᒥᑦ ᐊᑭᓕᒐᒃᓴᓕᐅᕈᑎ 
ᐱᓕᕆᔾᔪᑎᖓᓄᑦ. 
 

ᓇᒧᓪᓕ ᐋᖅᑭᒍᓐᓇᖅᐸᕌ? 
• ᓇᓗᓇᐃᑯᑕᖅᑖᖅᓯᒪᔪᖅ ᐋᖅᑭᒃᓯᔨ ᐋᖅᑭᒃᓯᔭᕆᐊᖃᒃᐳᖅ ᓯᕿᓂᕐᒨᖅᑐᒥᑦ ᓱᑲᓐᓇᖅᑐᓕᐅᕈᑎᒥᑦ 

ᐱᓪᓗᐊᑕᕆᓗᒍ ᐊᖏᕐᕋᕐᓄᑦ ᓄᓇᕗᒻᒥ. 
• ᐊᖏᕐᕋᐃᑦ ᐱᓪᓗᐊᑕᕆᓗᒍ ᐊᖏᕐᕋᕆᔭᕆᐊᖃᒃᑕᐃᑦ, ᐊᒻᒪᓗ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᑎᒥᖁᑖᓄᑦ (QEC) ᑕᒪᓂᒥᐅᑕᐅᓗᑎᑦ ᐊᑭᓕᖅᓱᐃᔨᒋᔭᕆᐊᖃᒃᐹᑎᑦ. ᐊᖏᕐᕋᕆᔭᐅᔪᖅ 
ᐃᓂᖃᕆᐊᓕᒃ ᐃᓗᐊᓂ ᓄᓇᓕᓕᕆᔨᒃᑯᑦ ᑭᒡᓕᖃᒃᑎᑦᑎᕕᖏᑕ ᓄᓇᕗᒻᒥ ᐊᒻᒪᓗ 
ᐊᑭᓕᖅᑕᐅᔪᓐᓇᕐᓗᓂ ᒫᓐᓇ ᓇᓪᓕᐅᑯᒪᑦ ᐊᑐᐊᒐᖓᓄᑦ. ᐃᓚᒃᑲᓐᓂᖏᑦ ᑐᓴᐅᒪᔾᔪᑎᒃᓴᐅᑦ 
ᓇᓪᓕᐅᒃᑯᒫᒧᑦ ᐊᑭᓕᖅᑕᐅᔪᓐᓇᕐᓂᕐᒧᑦ ᐱᔭᐅᓯᒪᖁᔭᐅᔪᑦ ᑎᑎᖅᑕᐅᓯᒪᕗᑦ ᑕᐅᓇᓂ 
ᐱᓕᕆᐊᕆᔭᐅᔪᑦ, ᑲᒪᒋᔭᐅᔪᑦ, ᐱᒪᕆᐊᓗᐃᑦ ᑐᓴᐅᒪᔾᔪᑎᒃᓴᑦ ᐃᒻᒥᒃᑰᖓᓂᖓᓂ.  
 

ᖃᖓᓕ ᑕᐃᒪ ᐋᖅᑭᒍᓐᓇᖅᓯᒐᔭᖅᐸᕌ? 
• ᐋᖅᑭᒍᓐᓇᖅᑕᐃᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᖓᑕ (QEC) ᓈᒻᒪᒋᔭᖏᑦ ᓄᑕᔾᔨᖅᑕᖅᑐᑦ 

ᐆᒻᒪᖁᑎᓕᐅᕈᑎᑦ ᐱᓚᐅᖅᑎᓪᓗᑎᑦ ᐊᖏᖅᑕᐅᔾᔪᑎᓂᑦ ᐊᐃᑦᑑᓯᐊᓄᑦ. ᓴᓇᔭᒃᓴᖁᑏᑦ ᐱᔭᕇᒃᑕᐅᓯᒪᔭᕆᐊᓕᒃ 
ᐃᓗᐊᓂ ᐱᔭᕇᒃᓯᕕᐅᖁᔭᐅᔪᑦ ᐱᔭᐅᑎᑕᐅᓯᒪᔪᒧᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) 
ᓱᑲᓐᓇᖅᑐᒥᑦ ᐊᑭᓕᒐᒃᓴᓕᐅᕈᑎᒧᑦ ᑎᑎᖃᐅᓯᐊᓂᑦ ᐊᖏᖅᑕᐅᓂᕋᒃᑕᐅᔾᔪᑎᑖᓚᐅᖅᑎᓪᓗᑎᑦ.  

• ᑕᐃᒪᓕ ᓱᑲᓐᓇᖅᑐᓕᐅᕈᑎ ᐋᖅᑭᒃᑕᐅᓯᒪᓕᑐᐊᖅᐸᑦ ᐱᔭᕇᒃᑕᐅᓗᓂ, ᐱᔭᐅᑎᑦᑎᔭᕆᐊᖃᕋᕕᑦ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖᓄᑦ (NHC) ᓇᓕᖃᖁᑎᓂᑦ ᐊᒻᒪᓗ ᐊᔾᔨᙳᐊᖏᓐᓂᑦ ᓄᑕᔾᔨᖅᑕᖅᑐᑦ 
ᐆᒻᒪᖁᑎᓕᐅᕈᑎᑦ. 
 

ᖃᓄᑎᒋ ᐊᒥᓲᑎᒋᔪᓂᑦ ᑮᓇᐅᔭᓂᑦ ᐊᑐᐃᓐᓇᐅᑎᑦᑎᕕᐅᕗᖔ? 
• ᐱᔪᓐᓇᖅᑐᑎᑦ ᑎᑭᐅᒪᔪᓂᑦ 50% ᐳᓴᓐᑎᖏᓐᓄᑦ ᓴᓇᔭᒃᓴᖁᑎᐅᑉ ᑲᑎᓪᓗᒋᑦ ᐱᔭᐅᔪᓐᓇᖅᑎᑕᐅᔪᑦ 

ᐊᑭᖏᓐᓂᑦ ᐊᒥᓲᓚᖃᕐᓗᑎᒃ ᐊᒥᓲᓂᖏᑦ ᐃᒪᑎᒋᕐᓗᑎᒃ $30,000. ᐅᓄᕐᓂᖓ ᐊᑐᐃᓐᓇᐅᑎᑕᐅᔪᑉ 
ᐃᒪᖑᖕᒪᑦ ᐊᑕᐅᓯᐊᕐᓗᓂ−ᐱᔭᐅᓲᖅ, ᐊᑭᓕᖅᑕᐅᔭᕆᐊᑐᖏᓪᓗᓂ ᐊᐃᑦᑑᓯᐊᖅ ᓴᓇᔭᒃᓴᖁᑏᑦ 
ᐱᔭᕇᒃᑕᐅᓯᒪᓕᑐᐊᖅᐸᑦ ᐊᒻᒪᓗ ᐊᑐᕈᓐᓇᖅᓯᓗᓂ. 

ᖃᓄᕐᓕ ᑐᒃᓯᕋᕋᔭᕋᒫ?  
• ᐅᖃᕐᕕᒋᓗᒍ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖ (NHC) ᓇᓗᓇᐃᖅᓯᖁᓪᓗᒍ ᐱᑕᖃᕐᒪᖔᑦ 

ᑮᓇᐅᔭᖃᒃᑎᑦᑎᔾᔪᑎᓂᑦ ᐊᑐᐃᓐᓇᐅᑎᑕᐅᔪᓂᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) 
ᐊᖏᖅᑕᐅᓯᒪᔪᑦ ᓱᑲᓐᓇᖅᑐᓕᐅᕈᑎᓂᑦ.  

• ᐱᔭᕇᓗᒋᑦ ᐱᓕᕆᒋᐊᕐᓂᑦ 1 ᑎᑭᓪᓗᒍ 5 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) 
ᓴᑲᓐᓇᖅᑐᒥᑦ ᐊᑭᓕᒐᒃᓴᓕᐅᕈᑎ ᐱᓕᕆᐊᖑᓂᖓᓂ ᑕᐃᒪᒃ ᑐᑭᓯᓇᖅᓯᑎᑕᐅᓯᒪᓂᖓᓄᑦ ᑕᐅᓇᓂ 
ᑎᑎᕋᒃᓯᒪᓂᖓᓂ A−ᒥ: ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓱᑲᓐᓇᖅᑐᒥᑦ ᐊᑭᓕᒐᒃᓴᐅᕈᑎ 
ᐱᓕᕆᐊᕆᕙᓪᓕᐊᓗᒍ ᐱᓕᕆᔾᔪᑎ. 

• ᐱᓗᑎᑦ ᐊᑭᓪᓗᐋᖅᓯᐅᖅᑕᐅᔾᔪᑎᖓᓂᑦ ᑕᐃᑦᓱᒪᖓᑦ ᑭᓱᒃᓴᖃᒃᑎᑦᑎᔨᐅᕙᒃᑐᒥᑦ ᐊᒻᒪᓗ ᓇᓗᓇᐃᑯᑕᓕᖕᒥᑦ 
ᐋᖅᑭᒃᓯᔨᒥᑦ ᐋᖅᑭᒃᑕᐅᑎᓐᓂᐊᕐᓗᒍ ᐃᕝᕕᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) 
ᐊᖏᖅᑕᐅᓯᒪᔪᑦ ᓱᑲᓐᓇᖅᑐᓕᐅᕈᑎᓂᑦ.  

• ᐱᔭᕇᕐᓗᒋᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑎᖓᑕ (NHC) ᐊᖏᕐᕋᒥᑦ ᓇᖕᒥᓂᓕᖕᒧᑦ ᐊᐃᑦᑑᓯᐊᑦ 
ᑐᒃᓯᕋᐅᑎᑦ ᑕᑕᑎᕆᐊᓕᑦ.  

• ᑐᓂᓯᔭᕆᐊᖃᒃᑐᑎᑦ ᑐᒃᓯᕋᐅᑎᖕᓂᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖᓄᑦ (NHC) ᐊᒻᒪᓗ ᐱᓗᑎᑦ 
ᑮᓇᐅᔭᖃᒃᑎᑦᑎᔾᔪᑎᓄᑦ ᐊᖏᖅᑕᐅᔾᔪᑎᓂᑦ ᐋᖅᑭᒃᓯᒋᐊᓚᐅᖏᓐᓂᕐᓂ ᓱᑲᓐᓇᖅᑐᓕᐅᕈᑎᖕᓂᑦ. ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖᑦ (NHC) ᐊᖏᖅᓯᓂᖓᓄᑦ ᐱᓕᕆᓂᖅ ᓴᓂᕐᕙᐃᓂᐊᕐᒪᑦ ᑮᓇᐅᔭᖃᒃᑎᑦᑎᔾᔪᑎᒥᑦ 
ᐃᕝᕕᒃ ᓴᓇᔭᒃᓴᖁᑎᖓᓄᑦ ᖃᓄᑐᐃᓐᓇᐅᒐᓗᐊᖅᐸᑕ ᐊᒥᓲᓂᖏᑦ ᐊᓯᖏᑦ ᑐᒃᓯᕋᐅᑎᑦ ᐱᔭᐅᓯᒪᔪᑦ. 

• ᐊᑐᓂ ᐊᕐᕌᒍᓂ, ᐱᑕᖃᓲᖑᒻᒪᑦ ᑭᒡᓕᓕᓯᒪᔪᓂᑦ ᑮᓇᐅᔭᖃᒃᑎᑦᑎᔾᔪᑎᑦ ᐊᑐᐃᓐᓇᐅᑎᑕᐅᔪᓂᑦ. 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖ (NHC) ᑐᓂᓯᓲᖑᒻᒪᑦ ᑮᓇᐅᔭᖃᒃᑎᑦᑎᔾᔪᑎᓂᑦ 
ᐱᔪᓐᓇᖅᑎᑕᐅᔪᓄᑦ ᓴᓇᔭᒃᓴᓄᑦ ᓯᕗᓪᓕᖅᐹᖑᔪᑦ, ᑐᓂᓯᔭᐅᖄᒃᐸᒡᓗᑎᒃ. 

• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖ (NHC) 
ᐊᖏᕐᓂᖏᑦ ᐱᓯᒪᔭᐅᔪᓂᑦ, ᐱᔭᐅᓂᐅᓴᑐᐃᓐᓇᓕᖅᑎᑦᑎᖕᒪᑕ ᓇᓗᓇᐃᒃᑯᑕᓕᒃ ᐋᖅᑭᒃᓯᔨᒋᔭᐃᑦ 
ᐱᔭᕆᐊᖃᕐᒪᑦ ᐱᔭᐅᓯᒪᔭᕆᐊᓕᖕᓂᑦ ᐱᓕᕆᔪᓐᓇᐅᑎᓂᑦ ᓯᕗᓂᖓᒍᑦ ᐋᖅᑭᒃᓯᒋᐊᓚᐅᖏᓐᓂᖓᓂ. 
ᐱᔭᐅᖁᔭᐅᔪᑦ ᐱᓕᕆᔪᓐᓇᐅᑎᑦ ᐊᒻᒪᓗ ᑲᒪᒋᔭᓖᑦ ᐱᓕᕆᖃᑎᒌᒃᑐᑦ ᑎᑎᖅᑕᐅᓯᒪᕗᑦ ᑕᐅᓇᓂ 
ᐱᓕᕆᐊᕆᔭᐅᔪᑦ, ᑲᒪᒋᔭᐅᔪᑦ, ᐱᒪᕆᐊᓗᐃᑦ ᑐᓴᐅᒪᔾᔪᑎᒃᓴᑦ ᐃᒻᒥᒃᑰᖓᓂᖓᓂ. 

 
ᓇᒧᓪᓕ ᑐᔫᑎᒋᒐᔭᖅᐹᕌ ᑐᒃᓯᕋᐅᑎᓕᐊᕆᓯᒪᔭᕌ? 

• ᑭᖑᓂᖓᒍᑦ ᐱᓚᐅᖅᑎᓪᓗᑎᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᑦ (QEC) ᐊᖏᖅᑕᐅᔾᔪᑎᓂᑦ 
ᓴᑲᓐᓇᖅᑐᒥᑦ ᐊᑭᓕᒐᒃᓴᓕᐅᕈᑎ ᐱᓕᕆᔾᔪᑎᖓᓂᑦ, ᑐᓂᔪᓐᓇᖅᓯᒐᔭᖅᑕᐃᑦ ᑐᒃᓯᕋᐅᑏᑦ 
ᑮᓇᐅᔭᖃᒃᑎᑕᐅᔾᔪᑎᓄᑦ ᐅᑯᓄᖓᕐᓗᒋᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖᓄᑦ: 

• ᐃᕐᖐᓐᓇᖅᑕᕈᑎᒃᑯᑦ ᐅᑯᓄᖓᕐᓗᒍ homeownership@nunavuthousing.ca 
• ᑎᑎᖃᕐᓂᐊᕐᕕᒃᑯᑦ Nunavut Housing Corporation, P.O. Box 480, 902 6th Street, 

Arviat, NU, X0C 0E0 (ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑕ ᑎᒥᖁᑖᓄᕐᓗᒍ, ᑎᑎᖃᕐᓂᐊᕐᕕᖓᓄᑦ 
480, 902 6-ᖓ ᐊᖅᑯᑎᖓ, ᐊᕐᕕᐊᑦ, ᓄᓇᕗᑦ X0C 0E0) 

• ᓱᑲᑦᑐᒃᑯᑦ ᐅᕗᖓᖅᑎᓪᓗᒍ (867) 857-4099 
 

mailto:homeownership@nunavuthousing.ca

ᖃᓄᐃᑦᑐᓂᑦ ᐋᖅᑭᒃᓱᐃᔾᔪᑎᓂᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖ (NHC) ᐊᑐᕐᓂᐋᖅᐹᑦ 
ᖃᐅᔨᓴᖅᓯᑎᓪᓗᒌᑦ ᑐᒃᓯᕋᐅᑎᓐᓃᑦ? 

• ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖ (NHC) ᐱᕆᐊᖃᓲᖑᖕᒪᑦ ᑐᒃᓯᕋᓂᑎᓂᑦ ᒪᓕᒡᓗᒋᑦ 
ᐱᔭᐅᕙᓪᓕᐊᓂᖏᑦ; ᓯᕗᓪᓕᖅᐸᐅᔪᑐᐃᓐᓇᖅ, ᐱᑎᑕᐅᖄᕐᓗᓂ. ᑕᐃᒪᓕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖁᑖ (NHC) ᓇᓗᓇᐃᖅᓯᒃᐸᑦ ᑐᒃᓯᕋᐅᑎᑦ ᑕᑕᑎᖅᓯᒪᔪᑎᑦ ᐊᒻᒪᓗ ᐃᓘᓇᑎᒃ ᐱᔭᐅᔭᕆᐊᓕᑦ 
ᑎᑎᕋᒃᓯᒪᔪᖁᑎᑦ ᑐᓂᔭᐅᒃᐸᑕ ᑕᒻᒪᖅᓯᒪᔪᖃᖏᓪᓗᑎᒃ, ᑐᒃᓯᕋᐅᑎᓕᐊᖑᓯᒪᔪᖅ ᐱᔭᕇᒃᑕᐅᓯᒪᓕᕋᔭᖅᐳᑦ.  

• ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖᓄᑦ (NHC) ᖃᐅᔨᓴᖅᓯᓲᖑᒻᒪᑕ ᑐᒃᓯᕋᐅᑎᓂᒃ ᑐᙵᕕᒋᓪᓗᒋᑦ ᒪᑯᐊ: 
• ᐱᔭᕇᒃᓯᒪᑦᑎᐊᕐᓂᖏᑦ ᑐᒃᓯᕋᐅᑎᐅᑦ, 
• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᖓᑕ (QEC) ᑎᑎᖃᖏᑦ ᓈᒻᒪᒃᓴᕐᓂᕐᒧᑦ, ᐊᒻᒪᓗ 
• ᑮᓇᐅᔭᖃᒃᑎᑦᑎᔾᔪᑎᓂᑦ ᐊᑐᐃᓐᓇᐅᔪᖃᒃᑎᓪᓗᒍ. 

• ᐊᖓᔪᖃᐅᑎᓂ ᑐᑭᒧᐊᒃᑎᑦᑎᔨ, ᐱᓕᕆᔾᔪᑎᑦ (ᐅᕝᕙᓗᓂᑦ ᑎᒃᑯᐊᖅᑕᐅᓯᒪᔪᖅ), ᓈᒻᒪᒃᓴᖅᐸᑦ ᐅᕝᕙᓗᓂᑦ 
ᓈᒻᒪᒃᓴᖏᑉᐸᑦ ᑮᓇᐅᔭᖃᒃᑎᑦᑎᔾᔪᑎᓄᑦ ᑐᒃᓯᕋᐅᑎᓂᑦ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑎᖓᑕ (NHC) 
ᑎᒥᖑᖅᑎᑕᐅᓯᒪᔪᑦ ᐊᖓᔪᖃᐅᑎ ᑲᑎᒪᔨᕋᓚᖏᑦ (CEC) ᕿᒥᕐᕈᓲᖑᕗᑦ ᐊᔪᐃᓐᓇᕆᐊᓚᒍᑎᓂᑦ 
ᐊᖏᖅᑕᐅᓂᖏᑦᑐᓄᑦ ᑮᓇᐅᔭᖃᒃᑎᑦᑎᔾᔪᑎᓂᑦ. ᑎᒥᖑᖅᑎᑕᐅᓯᒪᔪᑦ ᐊᖓᔪᖃᐅᑎ ᑲᑎᒪᔨᕋᓚᖏᑕ (CEC) 
ᐃᓱᒪᓕᐅᕈᑎᖏᑦ ᐊᔪᐃᓐᓇᕆᐊᓪᓚᒍᑎᓂᑦ ᐃᓱᓕᑦᑎᔪᑕᐅᓲᖑᕗᑦ.  

 
ᖃᖓᓕ ᑕᐃᒪ ᖃᐅᔨᒐᔭᖅᐳᖓ ᐊᖏᖅᑕᐅᓐᓂᕐᒪᖔᕐᒪᓗᓐᓂᑦ? 

• ᑐᓴᕐᕕᒋᒐᔭᖅᑕᑎᑦ ᐃᓗᐊᓂ 30 ᐅᓪᓗᐃᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖ (NHC) ᐱᓚᐅᖅᑎᓪᓗᓂᒋᑦ 
ᑐᒃᓯᕋᐅᑎᑎᑦ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑎᖓᑕ (NHC) ᑭᐅᔾᔪᑎᖏᑦ ᐋᖅᑭᒃᓯᒪᓲᖑᕗᑦ 
ᑎᑎᖃᐅᓪᓗᑎᒃ. ᑖᒃᑯᐊ ᑎᑎᖃᑦ ᐅᖃᒃᓯᒪᒐᔭᖅᑐᑦ ᐊᖏᖅᑕᐅᓐᓂᕐᒪᖔᖅᐱᓪᓘᓐᓂᑦ ᐅᕝᕙᓗᓂᑦ 
ᐊᖏᖅᑕᐅᓐᓂᖏᒻᒪᖔᖅᐱᑦ ᐊᐃᑦᑑᓯᐊᓄᑦ.  

 
ᖃᓄᐃᓘᓕᕋᔭᖅᐳᖓᓕ ᑕᐃᒪ ᐊᖏᖅᑕᐅᓐᓂᕈᒫ?  

• ᐱᔭᕇᕐᓗᒋᑦ ᐱᓕᕆᒋᐊᕐᓂᑦ 6 ᑎᑭᓪᓗᒍ 8 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) 
ᓴᑲᓐᓇᖅᑐᒥᑦ ᐊᑭᓕᒐᒃᓴᓕᐅᕈᑎ ᐱᓕᕆᐊᖑᓂᖓᓂᑦ ᑕᐃᒪᓐᓇ ᓇᓗᓇᐃᔭᖅᑕᐅᓯᒪᖕᒪᑕ ᑕᐅᓇᓂ 
ᑎᑎᕋᒃᓯᒪᓂᖓᓂ A−ᒥ: ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓱᑲᓐᓇᖅᑐᒥᑦ ᐊᑭᓕᒐᒃᓴᐅᕈᑎ 
ᐱᓕᕆᐊᕆᕙᓪᓕᐊᓗᒍ ᐱᓕᕆᔾᔪᑎ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᑎᑎᖃᖏᑦ 
ᐊᖏᖅᑕᐅᔾᔪᑎᑦ ᐅᖃᒃᓯᒪᒐᔭᕐᒪᑕ ᐱᔭᕇᒃᑕᐅᓯᒪᕕᒋᔭᕆᐊᖃᒃᑕᖓᓂᑦ ᑕᒪᒃᑯᐊ ᐱᓕᕆᕙᓪᓕᐊᓃᑦ.  

• ᐱᔭᕇᑐᐊᕈᕕᐅᒃ ᓴᓇᔭᒃᓴᖁᑎᑦ, ᑐᓂᓗᒋᑦ ᒪᑯᐊ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖᓄᑦ (NHC): 
• ᐃᓘᓐᓇᑎᒃ ᓇᓕᖅᑲᒃᑖᕆᓯᒪᔭᑎᑦ.  
• ᐊᔾᔨᙳᐊᖏᑦ ᐊᑐᕈᓐᓇᑦᑎᐋᖅᑐᑉ ᓄᑕᔾᔨᖅᑕᖅᑐᑦ ᐆᒻᒪᖁᑎᓕᐅᕈᑎ. ᐊᔾᔨᙳᐊᖏᑦ 

ᑕᑯᒃᓴᐅᑎᑦᑎᔭᕆᐋᓕᑦ ᒪᑯᓂᖓ: 
o ᓯᕿᓂᕐᒧᑦ ᓵᙵᓂᖓᓂᑦ 
o ᓇᓕᐊᖕᓄᑐᐃᓐᓇᖅ−ᓱᑲᓐᓇᖅᑐᖃᒃᑎᑦᑎᔪᓐᓇᕐᓂᖓᓂᑦ ᓯᕿᙳᔭᐅᔭᖅ  
o ᕚᑕᓕᓄᑦ ᐊᒻᒪᓗ ᓄᒃᑭᒃᓴᐅᑎᖓᓄᑦ ᐊᐅᓚᑦᑎᔾᔪᑎ (ᐋᖅᑭᒃᑕᐅᓯᒪᒃᐸᑦ) 

 
ᖃᖓᓕ ᑕᐃᒪ ᐱᒐᔭᖅᐸᕌ ᐊᐃᑦᑑᓯᐋᖅ? 

• ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖ (NHC) ᐋᖅᑭᒃᓱᐃᒐᔭᕐᒪᑦ ᐊᐃᑦᑑᓯᐊᕐᓂᑦ ᐱᔭᐅᓯᒪᓕᑐᐊᖅᐸᑕ 
ᓇᓕᖃᖁᑎᑎᑦ ᐊᒻᒪᓗ ᐊᔾᔨᙳᐊᖏᑦ ᓴᓇᔭᒃᓴᖁᑎᕕᑦ ᑐᓂᓯᒪᓗᕐᓗᒋᑦ. ᕿᒥᕐᕈᔭᐅᓂᖏᑦ ᑐᓴᐅᒪᔾᔪᑎᒃᓴᐃᑦ 
ᐊᒻᒪᓗ ᓴᓇᔭᐅᓂᖓ ᓯᒃᑭᐅᑉ ᐊᑯᓂᐅᓂᖃᕈᓐᓇᕐᒪᑦ ᑎᑭᐅᒪᔪᓄᑦ ᑎᓴᒪᑦ ᐱᓇᓱᐊᕈᓯᕐᓄᑦ. 

 
ᖃᓄᐃᑦᑐᑦ ᐊᑭᖏᑦ ᐊᑭᓕᖅᑕᐅᓯᒪᕚᑦ? 

• ᑲᓇᑕᒥ ᐱᓕᕆᔾᔪᑎᓕᐊᖑᓯᒪᔪᓂᑦ ᑲᑐᔾᔨᖃᑎᒋᑦ (CSA) ᓇᓗᓇᐃᑯᑕᓕᑦ ᓯᕿᓂᕐᒨᖅᑐᑦ ᓱᑲᓐᓇᖅᑐᑦ 
ᓄᑕᔾᔨᖅᑕᖅᑐᑦ ᐆᒻᒪᖁᑎᓕᐅᕈᑎᑦ ᐊᒻᒪᓗ ᐃᓘᓐᓇᑎᒃ ᑭᓱᒃᓴᖏᑦ ᐱᔭᐅᓯᒪᔭᕆᐊᓕᑦ ᐋᖅᑭᒃᑕᐅᓂᖓᓄᑦ 
ᓇᓗᓇᐃᑯᑕᖅᑖᖅᓯᒪᔪᒧᑦ ᐋᖅᑭᒃᓯᔨᒧᑦ, ᐃᓚᒋᔭᐅᓗᑎᒃ ᐊᑐᖅᑕᐅᔪᓐᓇᖅᑐᑦ ᐱᓕᕆᔪᓐᓇᐅᑎᑦ, ᐊᑭᓕᕆᐋᓕᑦ, 
ᐊᒻᒪᓗ ᓂᐅᕕᐊᒃᓴᓄᑦ ᐱᔨᑦᓯᕈᑎᓄᓪᓗ ᑖᒃᓯᔭᕈᑎᑦ (GST) ᐱᔭᒃᓴᐅᑎᑕᐅᕗᑦ ᐊᑭᖏᑦ.  

• ᖃᐅᔨᒪᒋᐊᓕᒃ: ᑲᓇᑕᒥ ᐱᓕᕆᔾᔪᑎᓕᐊᖑᓯᒪᔪᓂᑦ ᑲᑐᔾᔨᖃᑎᒋᓐᓂᑦ (CSA) ᓇᓗᓇᐃᒃᑯᑕᓕᑦ 
ᑐᑭᖃᒃᐳᑦ ᑕᐃᒃᑯᐊ ᓴᓇᔭᐅᓯᒪᔪᑦ ᒪᓕᒐᖅᑎᒍᑦ ᐱᔭᒃᓴᐅᑎᑕᐅᖕᒪᑕ ᑲᓇᑕᒥ. ᓇᓂᓯᔪᓐᓇᖅᐳᑎᑦ 
ᑎᑎᖅᓯᒪᔪᓂᑦ ᑲᓇᑕᒥ ᐱᓕᕆᔾᔪᑎᓕᐊᖑᓯᒪᔪᓂᑦ ᑲᑐᔾᔨᖃᑎᒋᓐᓂᑦ (CSA) 
ᓇᓗᓇᐃᒃᑯᑕᓕᖅᑕᐅᓯᒪᔪᓂᑦ ᐱᓕᕆᔾᔪᑎᓂᑦ ᑕᐅᓇᓂ. ᑕᐅᕗᖓᒃᑲᓐᓂᖅ 
ᓇᓗᓇᐃᖅᑕᐅᑦᑎᐊᖁᒍᕕᒋᑦ, ᐊᑏ ᐅᖃᕐᕕᒋᓚᐅᒃᑭᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
(QEC) ᐅᖄᓚᐅᑎᒃᑯᑦ 1-866-710-4200. 

• ᑭᓱᑯᑦᑎᖏᑦ ᐱᔭᐅᑎᑕᐅᖃᓯᐅᑎᔪᑦ ᐊᑐᖅᑕᐅᓪᓗᐊᑕᓱᓂ ᓯᕿᓂᕐᒨᖅᑐᑦ ᓄᑕᔾᔨᖅᑕᖅᑐᑦ 
ᐆᒻᒪᖁᑎᓕᐅᕈᑎᑦ ᐃᒪᐃᓕᖓᒻᒪᑕ: ᓯᕿᓂᕐᒨᖅᑐᑦ ᓱᑲᓐᓇᖅᑐᓕᐅᕈᑎ ᓯᕿᓂᕐᒨᖅᑐᖅ PV 
ᓴᓇᓯᒪᓂᓖᑦ (ᕿᑐᒪᔪᑦ ᓯᕿᓂᕐᒨᖅᑐᑦ ᐃᒻᒥᒃᑰᖓᐅᖅᑐᑦ), ᓯᕿᓂᕐᒨᖅᑐᑦ ᐋᖅᑭᒃᓯᒪᕕᖏᑦ, 
ᓇᓕᐊᖕᓄᐊᕈᓐᓇᖅᓯᑎᑦᑎᔾᔪᑎᑦ ᐋᖅᑭᒃᓱᖅᓯᒪᕕᑦ ᑲᓱᖅᑎᓯᒪᕕᖏᓐᓂ, ᓱᑲᓐᓇᖅᑐᓕᐅᕈᑎ 
ᓯᕿᓂᕐᒨᖅᑐᖅ PV ᐅᐋᔭᓕᖅᓱᖅᓯᒪᓂᖏᑦ, ᑭᒃᑐᕋᒃᑕᐅᑎᖏᑦ, ᓇᐅᒃᑰᖅᑎᑦᑎᕕᖏᑦ, 
ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔾᔪᑎ ᐊᒻᒪᓗ ᖃᐅᔨᒪᒋᐊᖅᓯᔾᔪᑎᖓ. ᕚᑕᓕᑦ ᐊᒻᒪᓗ 
ᓄᒃᑭᒃᓴᕐᓂᖓᓄᑦ ᐊᐅᓚᑦᑎᔾᔪᑏᑦ ᓈᒻᒪᒋᔭᐅᕗᑦ ᐃᓚᓕᐅᑎᓯᒪᑎᓪᓗᒋᑦ ᓱᑲᓐᓇᖅᑐᓕᐅᕈᑎᒧᑦ ᑭᓯᐊᓂ 
ᐱᔭᐅᓯᒪᔭᕆᐊᑐᑎᑕᐅᖏᑦᑐᑦ.  

• ᓴᓇᓂᖅ (ᐋᖅᑭᒃᑕᐅᓗᓂ ᓇᓗᓇᐃᒃᑯᑕᖅᑖᖅᓯᒪᔪᒧᑦ ᐅᐊᔭᓕᕆᔨᒧᑦ. 
• ᐅᓯᔭᐅᑎᑕᐅᓂᖓ  

 
 
ᖃᓄᐃᑦᑐᑦ ᐊᑭᖏᑦ ᐊᑭᓕᖅᑕᐅᓯᒪᖏᓛᑦ? 

• ᓂᐅᕕᕐᓃᑦ ᐅᕝᕙᓗᓂᑦ  ᓴᓇᔭᐅᓂᖏᑦ ᓯᕗᓂᖓᒍᑦ ᐊᖏᖅᑕᐅᓚᐅᖅᑎᓐᓇᒍ ᐊᐃᑦᑑᓯᐊᖅ.  
• ᓇᖕᒥᓂᓕᐅᑉ ᓴᓇᓂᖓ.  
• ᐲᖅᓯᓂᖅ ᐊᑐᖅᑐᒥᑦ ᓱᑲᓐᓇᖅᑐᓕᐅᕈᑎᒥᑦ.  
• ᓴᓇᓯᒪᓂᖓᑕ ᑭᓱᑯᑦᑎᖏᑦ ᐊᖏᕐᕋᕆᔭᐅᔪᑉ.  
• ᐃᓚᒃᓴᕙᐅᑎᑦ ᐃᓚᒃᓴᐃᑦ ᒪᑭᒪᑎᑕᐅᖁᓪᓗᒍ ᓱᑲᓐᓇᖅᑐᓕᐅᕈᑎ.  
• ᐊᐅᓚᔾᔪᑎᖏᑦ ᐋᖅᑭᐅᒪᔾᔪᑎᖏᓪᓗ. 
• ᑭᖑᕝᕕᖅᓯᓂᖅ ᐊᑐᖅᑕᐅᔪᑉ ᑭᓱᑯᑦᑎᖏᓐᓂᑦ ᓱᑲᓐᓇᖅᑐᓕᐅᕈᑎᐅᑉ. 

 
ᑭᓇᓕ ᑕᐃᒪ ᐋᖅᑭᒃᓯᒐᔭᖅᐹ ᓱᑲᓐᓇᖅᑐᓕᐅᕈᑎᓐᓃᑦ?  

• ᓇᓗᓇᐃᒃᑯᑕᖅᑖᖅᓯᒪᔪᖅ ᐅᐊᔭᓕᕆᓂᕐᒧᑦ.  
• ᖃᐅᔨᒋᐊᕐᕕᒋᓚᐅᒃᑭᑦ ᐱᔨᑦᓯᖅᑎᒋᕙᒃᑕᑎᑦ ᐋᖅᑭᒃᓯᔪᓐᓇᑐᐃᓐᓇᕆᐊᖃᕐᒪᑕ. ᐋᖅᑭᒃᑕᐅᓂᖓᓄᑦ ᐱᔨᑦᓯᕈᑏᑦ 

ᐅᖃᖃᑎᒋᒍᑕᐅᔭᕆᐊᓕᑦ ᐅᖃᖃᑎᒋᓗᒋᑦ ᐱᔨᑦᓯᖅᑎᒋᕙᑦᑕᑎᑦ ᓯᕗᓂᖓᒍᑦ ᓂᐅᕕᓚᐅᖏᓐᓂᕐᓂ 
ᓱᑲᓐᓇᖅᑐᓕᐅᕈᑎᒥᑦ. ᑕᐃᒪᓕ ᐱᔨᑦᓯᑎᒋᕙᒃᑕᐃᑦ ᐋᖅᑭᒃᓯᔪᒪᖏᑉᐸᑦ, ᓇᓂᓯᔭᕆᐊᖃᕋᔭᖅᑐᑎᑦ 
ᓇᓗᓇᐃᑯᑕᓕᖕᒥᑦ ᐅᐊᔭᓕᕆᔨᒥᑦ.  

 
ᐊᔪᐃᓐᓇᕆᐊᓪᓚᒍᑎᖃᕈᓐᓇᖅᐳᖔ ᐃᓱᒪᓕᐅᕈᑕᐅᔪᒦᑦ? 

• ᐄ, ᓇᒻᒪᒃᓴᖏᒃᑯᕕᑦ ᑐᒃᓯᕋᐅᑎᖕᓄᑦ ᐃᓱᒪᓕᐅᕈᑕᐅᔪᒥᑦ, ᐱᔪᓐᓇᕐᓂᖃᒃᑐᑎᑦ ᐊᔪᐃᓐᓇᕆᐊᓪᓚᒍᓐᓇᕐᓗᑎᑦ. 
ᑕᐃᒪᐃᒃᑲᓗᐊᖅᑎᓪᓗᒍ, ᐊᖏᒃᑕᐅᖏᑦᑐᓄᑦ ᐃᓱᒪᓕᐅᕈᑎᑦ ᑮᓇᐅᔭᖃᒃᑎᑦᑎᔾᔪᑎᖃᙱᓗᐊᖅᐸᑦ 
ᐱᔪᓐᓇᖅᑎᑕᐅᖏᑦᑐᑦ ᐊᔪᐃᓐᓇᕆᐊᓪᓚᒍᑎᒥᑦ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖ (NHC) 
ᓴᓂᕐᕙᒃᓯᓂᐊᕐᒪᑦ ᐱᓕᕆᔾᔪᑎ ᑮᓇᐅᔭᖓᓂᑦ ᓈᒻᒪᒃᑐᒧᑦ ᑐᒃᓯᕋᐅᑎᒧᑦ ᓯᕗᓪᓕᖅᐸᐅᔪᑐᐃᓐᓇᕐᒧᑦ, 
ᐱᑎᑕᐅᖄᓕᕐᒥᓗᓂᓗ.  

• ᐊᔪᐃᓐᓇᕆᐊᓪᓚᒍᑎᑦ ᐱᔭᐅᓯᒪᔭᕆᐊᖃᒃᐳᑦ ᐃᓗᐊᓂ 30 ᐅᓪᓗᐃᑦ ᑐᒃᓯᕋᐅᑎ 
ᐃᓱᒪᓕᐅᕈᑕᐅᓂᐊᑐᐃᓐᓇᖅᑎᓪᓗᒍ ᑐᒃᓯᕋᐅᑎᖏᓐᓃᑦᑐᑦ. 

ᐱᓕᕆᐊᕆᔭᐅᔪᑦ, ᑲᒪᒋᔭᐅᔪᑦ, ᐊᒻᒪᓗ ᐱᒪᕆᐊᓗᐃᑦ ᑐᓴᐅᒪᔾᔪᑎᒃᓴᑦ 

ᐱᑕᖃᒃᑲᓐᓂᖅᐹ ᐊᓯᖏᓐᓃᑦ ᑮᓇᐅᔭᖃᒃᑎᑦᑎᔪᑏᑦ ᐊᑐᐃᓐᓇᐅᑎᑕᐅᔪᓃᑦ ᐅᕙᓐᓅᑦ? 
• ᑲᓇᑕᐅᑉ ᒐᕙᒪᖓ ᐱᔭᒃᓴᐅᑎᑦᑎᔪᖅ ᑲᓇᑕᐅᑉ ᓴᓗᒪᑎᑦᑎᓂᖅᓴᑦ ᐊᖏᕋᖁᑎᖏᓐᓄᑦ ᐊᐃᑦᑑᓯᐊᓂᑦ. 

ᑐᓴᐅᒪᔾᔪᑎᒃᓴᒃᑲᓐᓂᕐᓂᑦ ᐊᑐᐃᓐᓇᐅᔪᖃᒃᑐᖅ ᐅᕙᓂ: 
• https://www.nrcan.gc.ca/energy-efficiency/homes/canada-greener- homes-

grant/23441.  
• ᑐᓴᕆᐊᒃᑲᓐᓂᕈᒪᒍᕕᑦ ᐱᔪᓐᓇᖅᑎᑕᐅᓂᕐᒧᑦ ᐋᖅᑭᒃᓱᐃᔪᑎᒥᑦ, ᐅᖃᕐᕕᒋᓚᐅᒃᑭᑦ ᐅᑭᐅᖅᑕᖅᑐᕐᒥ 

ᓄᑕᔾᔨᖅᑕᖅᑐᓕᕆᔨᒃ ᑲᑐᔾᔨᖃᑎᒌᖏᑦ (ARS) ᐅᕘᓇ; contact@arcticrenewables.ca. 
 

ᑭᓲᖕᒪᑕ ᑲᒪᒋᔭᕆᐋᓕᒃᑳ? 
• ᐱᒍᕕᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᓈᒻᒪᒃᓴᕈᑎᖓᓂᑦ ᐊᖏᕐᕋᕐᓄᑦ 

ᐱᓕᕆᖃᑕᐅᓂᕐᓄᑦ ᓴᑲᓐᓇᖅᑐᒥᑦ ᐊᑭᓕᒐᒃᓴᓕᐅᕈᑎ ᐱᓕᕆᔾᔪᑎᒥᑦ (ᑕᑯᓚᐅᒃᑭᑦ ᑎᑎᕋᒃᓯᒪᓂᖓ A). 
• ᑐᒃᓯᕋᐅᑎᓕᐅᖅᑎᓪᓗᑎᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖᓄᑦ (NHC) ᓄᑕᔾᔨᖅᑕᖅᑐᖅ ᐆᒻᒪᖁᑎ 

ᐊᖏᕐᕋᓂᑦ ᓇᖕᒥᓂᓕᖕᓄᑦ ᐊᐃᑦᑑᓯᐊᓄᑦ ᐱᓕᕆᔪᑎᒥᑦ. ᑐᒃᓯᕋᐅᑏᑦ ᐱᖃᓯᐅᔾᔨᓯᒪᔭᕆᐋᓕᒃ ᐃᓘᓐᓇᖏᓐᓂᑦ 
ᐃᑲᔪᖅᓱᐃᔪᓂᑦ ᑎᑎᕋᒃᓯᒪᔪᖁᑎᓂᑦ ᑐᒃᓯᕌᖑᓯᒪᔪᓂᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖᓄᑦ (NHC) 
ᐱᔭᕇᒃᓯᒪᓂᕋᒃᑕᐅᔪᓐᓇᕐᓂᐋᖅᐸᑕ ᑐᒃᓯᕋᐅᑎᑎᑦ ᑮᓇᐅᔭᖃᒃᑎᑦᑎᔾᔪᑎᑦ ᐃᓱᒪᓕᐅᖁᑕᐅᓂᖏᓐᓄᑦ. 
ᑐᑭᓕᐅᑎᓗᒍ, ᓇᓗᓇᐃᖅᓯᔾᔪᑎ ᐊᖏᕋᖃᕐᓂᕐᓂᑦ ᐊᒻᒪᓗ ᐱᓯᒪᔭᕆᐊᓕᖕᓂᑦ ᐱᓕᕆᔪᓐᓇᐅᑎᓂᑦ ᐊᒻᒪᓗ 
ᐊᖏᖅᑕᐅᔾᔪᑎᓂᑦ ᑎᑎᖅᑕᐅᓯᒪᓂᖏᑎᑐᑦ ᑕᐅᓇᓂᑦᑐᓂ:  

• ᑲᒪᒋᔭᖃᕋᕕᑦ ᐱᔭᕆᐊᖃᕐᓂᕐᓂᑦ ᐃᓘᓐᓇᖏᓐᓂᑦ ᐱᓯᒪᔭᕆᐊᓕᖕᓂᑦ ᐊᖏᖅᑕᐅᔾᔪᑎᓂᑦ, 
ᐱᓕᕆᔪᓐᓇᐅᑎᓂᑦ, ᐊᒻᒪᓗ ᐊᔪᖏᔾᔪᑎᓂᑦ ᐃᕝᕕᒃ ᓴᓇᔭᒃᓴᖁᑎᖓᓄᑦ, ᐱᖃᓯᐅᑎᓪᓗᒋᑦ ᓴᓇᓂᕐᒧᑦ 
ᐊᒻᒪᓗ ᐅᐊᔭᓕᕆᓂᕐᒧᑦ ᐱᓕᕆᔪᓐᓇᐅᑎᓂᑦ.  

• ᓴᓇᓂᕐᒧᑦ ᐱᓕᕆᔪᓐᓇᐅᑎ ᓄᓇᕗᑦ ᒐᕙᒪᒃᑯᓐᓃᖓᖅᑐᑦ ᐱᔭᐅᔪᓐᓇᖅᐳᑦ ᐅᕙᖓᑦ: 
https://gov.nu.ca/sites/default/files/building_permit_application.pdf.  

• ᑐᓂᓗᒍ ᐱᔭᕇᒃᓯᒪᔭᐃᑦ ᐱᓕᕆᔪᓐᓇᐅᑎᒧᑦ ᑐᒃᓯᕋᐅᑎ ᑕᑕᑎᕆᐊᓕᒃ ᐆᒧᖓᕐᓗᒍ ᓯᕗᓕᖅᑎ 
ᓴᓇᓂᕐᒧᑦ ᐱᔪᓐᓇᕐᓂᓕᖕᒧᑦ ᐅᕘᓇ ᓄᓇᓕᓂ ᒐᕙᒪᒃᑯᓐᓂᓗ ᐱᔨᔅᓯᕋᒃᑎᒃᑯᓐᓄᑦ (CGS) 
ᐊᑦᑕᕐᓇᖅᑕᐃᓕᒪᓂᕐᒧᑦ ᐱᔨᑦᓯᕈᑎᑦ ᐃᒻᒥᒃᑰᖓᓂᖓᓄᑦ. ᐅᖃᕐᕕᒋᔪᓐᓇᖅᑕᑎᑦ 
ᐊᑦᑕᕐᓇᖅᑕᐅᓕᒪᓂᕐᒧᑦ ᐱᔨᑦᓯᕈᑎᑦ ᐃᒻᒥᒃᑯᖓᓂᖓ ᒪᑯᓇᓂ ᐃᓂᖏᓐᓂ: 
https://www.gov.nu.ca/community-and-government-services/information/safety-
services.  

• ᐱᓯᒪᔭᕆᐊᖃᕐᓂᐋᕐᒥᔪᑎᑦ ᐅᐊᔭᓕᕆᔪᓐᓇᐅᑎᒥᑦ ᐊᒻᒪᓗ ᐊᑕᐅᓯᕐᒥᑦ ᐅᐊᔭᖃᕐᓗᓂ 
ᑎᑎᕋᐅᔭᖅᓯᒪᔪᒥᑦ ᓱᑲᓐᓇᖅᑐᓕᐅᕈᑎ ᓯᕿᓂᕐᒨᖅᑐᖅ PV ᓱᑲᓐᓇᖅᑐᖃᒃᑎᑦᑎᔾᔪᑎᖓᑕ 
ᐱᔪᓐᓇᖅᓯᖁᓪᓗᑎᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᓈᒻᒪᒃᓴᕈᑎᖓᓂᑦ 
ᑕᑦᓱᒧᖓ ᓴᑲᓐᓇᖅᑐᒥᑦ ᐊᑭᓕᒐᒃᓴᓕᐅᕈᑎ ᐱᓕᕆᔾᔪᑎᖓᓂᑦ (ᑕᑯᓗᒍ ᑎᑎᕋᒃᓯᒪᓂᖓ A 
ᑕᐅᓇᓃᑦᑐᖅ). 

• ᐋᖅᑭᒃᓯᔭᕆᐊᖃᒃᑐᑎᑦ ᓱᑲᓐᓇᖅᑐᓕᐅᕈᑎᒥᑦ ᐊᖏᕐᕌᕐᓂᓪᓗᓂ, ᐃᓂᖃᕆᐊᖃᒃᖢᓂᓗ ᐃᓗᐊᓂ 
ᓄᓇᓕᓕᕆᔨᒃᑯᑦ ᑭᒡᓕᖃᒃᑎᑦᑎᕕᖓᑕ ᓄᓇᕗᒻᒥ ᐊᒻᒪᓗ ᐊᑐᖅᐸᒡᓗᒍ ᐊᖏᕋᕆᓗᒍ.  

• ᐱᖃᕆᐊᖃᕋᕕᑦ ᒪᓕᒐᖅᑎᒍ ᐱᔪᓐᓇᐅᑎᒥᑦ ᐱᔪᓐᓇᕈᑎᒋᓗᒍ ᐊᖏᕐᕋᕐᓄᑦ ᓱᑲᓐᓇᖅᑐᓕᐅᕈᑎᑦ 
ᐋᖅᑭᒃᑕᐅᓂᖓᓂᑦ ᐊᒻᒪᓗ ᐱᔭᐅᑎᑦᑎᔪᓐᓇᕆᐋᖃᒃᖢᑎᓪᓗ ᓇᓗᓇᐃᖅᓯᔾᔪᑎᒥᑦ ᑕᒪᑐᒥᖓ ᑐᓂᓗᒍ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖᓄᑦ (NHC) ᑐᒃᓯᕌᖑᑐᐊᖅᐸᑦ. 

• ᒫᓐᓇᓕᓴᐃᑦ ᓇᓪᓕᐅᑯᒫᕈᑎᑦ ᐊᑐᐊᒐᖓ ᐊᑭᓖᔪᓐᓇᕆᐊᖃᕐᒪᑦ ᐃᕝᕕᒃ ᐊᖏᕐᕋᖓᓂᑦ, ᐊᒻᒪᓗ 
ᐱᔭᐅᑎᑦᑎᔭᕆᐊᖃᕋᕕᑦ ᓇᓗᓇᐃᕈᑎᖓᓂᑦ ᑕᒪᑐᒪ.  

• ᑐᓂᓯᓗᑎᑦ ᐱᒋᐊᕐᖓᓚᐅᖅᑕᕐᓂᑦ ᐱᓚᐅᖅᑕᕐᓂᑦ ᐃᓘᓐᓇᑎᒃ ᐱᔭᒃᓴᐅᑎᑕᐅᔪᑦ ᐊᑭᖏᓐᓂᑦ ᐃᕝᕕᑦ 
ᓄᓇᔾᔨᖅᑕᖅᑐᑦ ᐆᒪᖁᑎ ᐱᓕᕆᔾᔪᑎᖏᓐᓂᑦ ᐅᑯᓄᖓᕐᓗᒋᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖁᑖᓄᑦ (NHC). ᑎᑎᖅᓯᒪᔪᑦ ᐱᔪᓐᓇᖅᑎᑕᐅᔪᑦ ᐊᑭᖏᓐᓂᑦ ᑎᑎᖅᑕᐅᓯᒪᕗᑦ ᑕᑉᐹᓂ ᐅᑯᓇᓂ ᑕᒪᐃᑎᒍ 
ᑐᓴᐅᒪᔾᔪᑎᒃᓴᓂ ᐃᒻᒥᒃᑰᖓᓂᕐᒥ ᐅᑯᓇᓃᓪᓗᓂᓐ ᓇᓪᓕᐊᖏᒃᑯᐊ ᐊᑭᖏᑦ ᐊᑭᓕᖅᑕᐅᓯᒪᕚᑦ.  

https://www.nrcan.gc.ca/energy-efficiency/homes/canada-greener-%20homes-grant/23441
https://www.nrcan.gc.ca/energy-efficiency/homes/canada-greener-%20homes-grant/23441
mailto:contact@arcticrenewables.ca
https://gov.nu.ca/sites/default/files/building_permit_application.pdf
https://www.gov.nu.ca/community-and-government-services/information/safety-services
https://www.gov.nu.ca/community-and-government-services/information/safety-services

• ᑐᓂᓯᓗᑎᑦ ᐊᔾᔨᖑᐊᖏᓐᓂᑦ ᓄᑕᔾᔨᖅᑕᖅᑐᖅ ᐆᒻᒪᖁᑎᓕᐅᕈᑎᖏᓐᓂᑦ ᐱᔭᕇᒃᑕᐅᑎᓪᓗᒍ ᐋᖅᑭᒃᑕᐅᓂᖓ 
ᐅᑯᓄᖓᕐᓗᒋᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖᓄᑦ (NHC). ᐊᔾᔨᓕᐅᖅᓯᒪᔪᑦ ᐱᔭᐅᔭᕆᐊᓕᑦ 
ᐃᓚᖃᒃᐳᑦ:  

• ᐋᖅᑭᒃᑕᐅᓯᒪᔪᑦ ᓵᑦᑐᔮᑦ 
• ᓇᓕᐊᖕᓄᑐᐃᓐᓇᖅ−ᓱᑲᓐᓇᖅᑐᖃᒃᑎᑦᑎᔪᓐᓇᕐᓂᖓᓂᑦ ᓯᕿᙳᔭᐅᔭᖅ  

• ᑐᒃᓯᕋᐅᑎᓕᐅᖅᑎᓪᓗᑎᑦ, ᐋᖅᑭᒃᓯᒐᕕᑦ ᐱᓕᕆᔪᓐᓇᖅᓯᑎᑦᑎᓪᓗᑎᑦ ᖃᐅᔨᒪᔭᐅᒋᐊᓂᐊᕐᓗᓂ ᐆᒻᒪᖁᑎ 
ᓱᑲᓐᓇᖅᑐᓕᐋᖓ ᓄᑕᔾᔨᖅᑕᖅᑐᖅ ᐆᒻᒪᖁᑎᖃᕈᑎᕕᑦ ᑎᑭᐅᒪᓗᒋ 12 ᑕᖅᑭᑦ ᑭᖑᓂᖓᒍᑦ 
ᓱᑲᓐᓇᖅᑐᓕᐅᕈᑎ ᐊᐅᓚᓕᓚᐅᖅᑎᓪᓗᒍ ᐊᒻᒪᓗ ᐱᔭᐅᔪᓐᓇᖅᑎᓪᓗᒍ ᑖᓐᓇ ᖃᐅᔨᒪᔾᔪᑎᒃᓴᖅ ᐅᑯᓄᖓ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᐅᓚᑦᑎᕕᖓᓄᑦ (CCS). ᐱᔭᐅᑎᑦᑎᔭᕆᐊᖃᕐᓂᐋᖅᑐᑎᑦ 
ᐊᑎᓕᐅᖅᑕᐅᓯᒪᔪᒥᑦ ᐱᔪᓐᓇᖅᓯᑎᑕᐅᔪᑎᒥᑦ ᑕᑕᑎᕆᐊᓕᖕᒥᑦ ᐃᓚᒋᔭᐅᓂᐋᕐᓗᓂ ᑐᒃᓯᕋᐅᑎᖕᓄᑦ 
ᐃᓚᓕᐅᑎᓯᒪᓗᓂ. 
 

ᑭᓲᖕᒪᑕ ᓄᓇᕗᑦ ᒐᕙᒪᒃᑯᑦ (GN) ᑲᒪᒋᔭᖐᑦ? 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒪᐃᓕᐅᕐᓂᐊᖅᑐᑦ: 

• ᐃᑲᔪᖅᑕᐅᓗᑎᒃ ᐋᖅᑭᒃᓱᐃᑎᓪᓗᑎᑦ ᑐᒃᓯᕋᐅᑎᖕᓂᑦ ᑐᒃᓯᕋᓕᖅᑎᓪᓗᑎᑦ. 
• ᐊᖏᕐᓗᒋᑦ ᑐᒃᓯᕋᐅᑎᑦ ᐊᒻᒪᓗ ᑐᒃᓯᕋᕐᓗᑎᑦ ᑐᓂᓯᓚᐅᕐᓂᕋᕐᓗᑎᑦ ᐃᓚᒃᑲᓐᓂᖏᓐᓂᑦ ᑐᓴᐅᒪᔾᔪᑎᒃᓴᓂᑦ 

ᓈᒻᒪᒃᑐᓂᑦ ᖃᓄᐃᑦᑑᓂᖓᓄᑦ ᐊᒻᒪᓗ ᐊᒥᓲᓂᖏᓐᓄᑦ ᑐᒃᓯᕌᕆᓯᒪᔭᓂᑦ ᐃᑲᔪᖅᑕᐅᔪᒪᔾᔪᑎᖕᓂᑦ. 
• ᐱᔭᐅᑎᑦᑎᓗᑎᒃ ᑎᑎᖃᐅᓯᐊᓂᑦ ᑭᐅᔾᔪᑎᒋᔭᐅᓚᐅᖅᑐᓂᑦ ᐃᓕᖕᓄᑦ ᐃᓗᐊᓂ 30 ᐅᓪᓗᐃᑦ 

ᐱᔭᕇᒃᓯᒪᔭᐃᓐᓇᕆᓗᒋᑦ ᐃᓘᓐᓇᑎᒃ ᑐᒃᓯᕋᐅᑎᓃᑦᑐᑦ ᐱᔭᐅᓯᒪᔭᕆᐊᖃᒃᑎᑕᐅᔪᑦ, ᐅᖃᒃᓯᒪᓗᑎᒃ 
ᐃᒫᖑᒃᐸᑕᓗᓐᓃᑦ ᐅᕝᕙᓗᓂᑦ ᑕᐃᒫᖑᖏᒃᑲᓗᐊᖅᐸᑕ ᓴᓇᔭᒃᓴᖁᑏᑦ ᐊᖏᖅᑕᐅᓯᒪᓂᖓᓄᑦ.  

• ᐱᔭᐅᑎᑦᑎᓗᑎᑦ ᐊᐃᑦᑐᓯᐊᑦ ᑮᓇᐅᔭᖃᒃᑎᑕᐅᔾᔪᑎᖕᓂᑦ ᓄᑕᔾᔨᖅᑕᖅᑐᖅ ᐆᒻᒪᖁᑎ ᓴᓇᔭᒃᓴᖁᑎᖕᓄᑦ, 
ᐊᓯᕈᒃᑕᐅᑐᐃᓐᓇᕆᐊᓕᒃ ᐊᑐᐃᓐᓇᐅᓂᖏᓐᓄᑦ ᑮᓇᐅᔭᖃᒃᑎᑦᑎᔾᔪᑎᑦ.  

• ᐱᔭᐅᑎᓪᓗᒋᑦ ᓴᓇᔭᒃᓴᖁᑎᕕᑦ ᓇᓗᓇᐃᔭᖅᓯᒪᓂᖏᑦ ᐅᑯᓄᖓ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ 
ᐊᐅᓚᑦᑎᕕᖓᓄᑦ (ᑐᓂᖃᓯᐅᑎᓗᒋᑦ ᐊᑏᑦ, ᐊᒥᓲᓂᖏᑦ ᑮᓇᐅᔭᖃᒃᑎᑕᐅᔾᔪᑎᑦ ᐱᔭᑎᑦ, ᓴᓇᔭᒃᓴᖁᑎᕕᑦ 
ᐊᑎᖓ ᐊᒻᒪᓗ ᓇᓗᓇᐃᔭᖅᓯᒪᔾᔪᑎᖓ, ᐊᒻᒪᓗ ᐃᓘᓐᓇᓕᒫᖓ ᓴᓇᔭᒃᓴᐅᑉ ᐊᑭᖓ. 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᐅᓚᑦᑎᕕᖓ (CCS) ᐃᒪᐃᓘᕐᓂᐊᕐᒪᑦ: 
• ᐱᖃᓯᐅᑎᓗᒍ ᓄᑕᔾᔨᖅᑕᖅᑐᖅ ᐆᒻᒪᖁᑎᓕᐅᕈᑎ ᐃᕝᕕᑦ ᐊᕐᕌᖑᑕᒪᑦ ᐅᓂᒃᑳᓕᐊᕐᓂ ᓇᐃᓈᖅᓯᔾᔪᓂ 

ᐊᐃᑦᑑᓯᐊᕐᓂᑦ ᐃᑲᔪᖅᑕᐅᔪᑎᖕᓂᓪᓗ, ᐱᖃᓯᐅᑎᓗᒍ ᖃᓄᐃᑦᑑᓂᖓ ᓄᑕᔾᔨᖅᑕᖅᑐᑉ ᐱᓕᕆᔾᔪᑎᖓᑕ 
ᐋᖅᑭᒃᑕᐅᓂᖓ ᐊᒻᒪᓗ ᓄᓇᓕᒃ ᐋᖅᑭᒃᓯᕕᐅᔪᖅ ᐱᓕᕆᔾᔪᑎᒥᑦ. 

• ᓄᐊᑦᑎᓗᑎᑦ ᐊᒻᒪᓗ ᐅᓂᒃᑳᓕᐅᕐᓗᑎᑦ ᑐᓴᐅᒪᔾᔪᑎᒃᓴᓂᑦ ᒪᑯᓇᓂ ᐅᖅᑰᓯᕙᓪᓕᐊᑎᑦᑎᔪᑦ ᐳᓪᓚᖅ (GHG) 
ᐳᔪᕐᓗᐋᕿᓂᕐᒥᑦ ᒥᑭᓂᖅᓴᐅᓕᖅᑎᑦᑎᔪᒥᑦ ᑕᑦᓱᒪᖓᑦ ᓴᓇᔭᒃᓴᖁᑎᖕᓂᑦ. 
 

ᖃᓄᕐᓕ ᓂᕈᐊᕈᓐᓇᖅᐳᖔ ᐊᒻᒪᓗ ᐋᖅᑭᒡᓗᒍ ᐱᔪᐅᔪᓐᓇᖅᑎᑕᐅᔪᒥᑦ ᐱᓕᕆᔾᔪᑎᒦᑦ? 
• ᑕᐃᒃᑯᐊᑐᐊᖅ ᓄᑖᑦ ᐱᓕᕆᔾᔪᑎᑦ ᐱᔪᓐᓇᖅᑎᑕᐅᕗᑦ ᐊᐃᑦᑑᓯᐊᓂᑦ. 
• ᓂᕈᐊᓗᑎᑦ ᐱᓕᕆᔾᔪᑎᒥᑦ ᐊᒻᒪᓗ ᑭᓱᑯᑦᑎᖏᓐᓂᑦ ᑕᐃᒃᑯᓂᖓ ᑲᓇᑕᒥ ᐱᓕᕆᔾᔪᑎᓕᐊᖑᓯᒪᔪᓂᑦ 

ᑲᑐᔾᔨᖃᑎᒋᓂᑦ (CSA) ᓇᓗᓇᐃᑯᑕᓕᖅᑕᐅᓯᒪᔪᓂᑦ. 
• ᐊᑐᖅᑕᐅᔪᓐᓇᖅᑐᑦ ᐱᓕᕆᔾᔪᑎᑦ ᐊᖏᓛᒥᑦ ᓱᑲᓐᓇᖅᑐᖃᕈᓐᓇᖅᑎᑕᐅᖕᒪᑕ ᐃᒫᑎᒌᖅᑐᒥᑦ 10 

ᓱᑲᓐᓇᕐᓂᖅᓴᒥᑦ (kW). 
• ᐱᔭᐅᔪᓐᓇᖅᑎᑕᐅᔪᑦ ᐱᓕᕆᔾᔪᑎᑦ ᓈᒻᒪᒋᐊᖃᕐᒪᑕ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) 

ᓴᑲᓐᓇᖅᑐᒥᑦ ᐊᑭᓕᒐᒃᓴᓕᐅᕈᑎ ᐱᓕᕆᐊᕆᑦᑎᐊᕆᐊᓕᑦ ᑲᓱᖅᓯᒪᖃᑦᑕᐅᑎᔭᕆᐊᖃᕐᓂᖏᓄᑦ ᐊᒻᒪᓗ 
ᐊᑐᖅᑕᐅᔪᓄᑦ ᑲᓇᑕᒥ ᐅᐊᔭᓕᕆᓂᕐᒧᑦ ᒪᓕᒃᑕᐅᖁᔭᐅᔪᓂᑦ. 

• ᐃᓘᓐᓇᑎᒃ ᐋᖅᑭᒃᑕᐅᔪᑦ ᒪᓕᒃᓯᒪᑦᑎᐊᕆᐊᓕᑦ ᐅᑯᓄᖓ ᑲᓇᑕᒥ ᐅᐊᔭᓕᕆᓂᕐᒧᑦ ᒪᓕᒃᑕᐅᔭᕆᐊᓕᖕᓄᑦ 
ᐃᓚᖓ 1 (ᑲᓇᑕᒥ ᐱᓕᕆᔾᔪᑎᓕᐊᖑᓯᒪᔪᓂᑦ ᑲᑐᔾᔨᖃᑎᒋᑦ [CSA] C22.1-02) ᐊᒻᒪᓗ ᐃᓘᓐᓇᖏᓐᓄᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ (QEC) ᐋᖅᑭᒋᐊᖅᑕᐅᓯᒪᔪᓄᑦ ᑕᐃᒫᖑᔭᕆᐊᖃᑐᐊᖅᐸᑕ.  

• ᐱᓗᑎᑦ ᖃᐅᔨᓴᖅᑕᐅᓂᖓᓄᑦ ᐅᓂᒃᑳᓕᐊᖑᓯᒪᔪᒥᑦ ᐅᑯᓇᖔᖅᑐᒥᑦ ᐅᐋᔭᓕᕆᔨ ᖃᐅᔨᓴᖅᑎᒥᑦ ᓄᓇᕗᑦ 
ᒐᕙᒪᒃᑯᓐᓂᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᔨᑦᓯᕈᑎᑦ ᐃᒻᒥᒃᑰᖓᓂᖓᓂᑦ ᓯᕗᓂᖓᒍᑦ 
ᐋᖅᑭᒃᓯᒋᐊᓛᐅᖏᓐᓂᖓᓂ. ᑖᓐᓇ ᐃᓚᒋᔭᐅᖕᒪᑦ ᐱᓕᕆᒋᐊᕐᓂᖅ 7 ᑕᐃᒫᒃ ᐅᖃᐅᑎᒋᔭᐅᖕᒪᑕ ᑕᐅᓇᓂ 
ᑎᑎᕋᒃᓯᒪᓂᖓᓂ A: ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓱᑲᓐᓇᖅᑐᒥᑦ ᐊᑭᓕᒐᒃᓴᐅᕈᑎ 
ᐱᓕᕆᐊᕆᕙᓪᓕᐊᓗᒍ ᐱᓕᕆᔾᔪᑎ. 

• ᒪᑯᓄᙵᖓᔪᑦ ᓯᕿᓂᕐᒨᕈᑎᑦ ᐋᖅᑭᒃᓯᒪᕕᖏᓐᓄᑦ, ᐃᓱᒪᒋᒃᑭᑦ ᒪᑯᐊ: 
• ᐋᖅᑭᒃᓯᒪᔾᔪᑎᖏᑦ ᒪᑯᓂᖓ ᐃᓚᖃᒐᔪᒃᐳᑦ ᓇᔪᒻᒪᖁᑎᖏᓐᓂᑦ, ᐊᑦᑐᖏᕈᑎᖏᓐᓂᑦ, 

ᐋᖅᑭᒃᓯᒪᕕᖏᑕ ᑐᙵᔾᔪᑎᖏᓐᓂᑦ, ᕿᔾᔮᓂᑦ, ᐊᒻᒪᓗ ᖃᐅᒻᒪᓪᓛᔪᓂᑦ ᓴᓇᓯᒪᓂᓕᐅᖅᑕᐅᓯᒪᓪᓗᑎᒃ 
ᐃᑲᔪᕈᑕᐅᖁᓪᓗᒋᑦ ᓯᕿᓂᕐᒨᖅᑐᒧᑦ ᓱᑲᓐᓇᖅᑐᓕᐅᕈᑎ ᓯᕿᓂᕐᒨᖅᑐᖅ PV ᓵᑦᑐᔮᑦ 
ᑕᒫᓂᓐᓂᖏᓐᓂᑦ. ᐱᑕᖃᕐᒪᑦ ᐊᒥᓱᓂᑦ ᐊᖏᖅᑕᐅᓯᒪᔪᓂᑦ ᐱᓕᕆᔾᔪᑎᓄᑦ ᐋᖅᑭᒃᓯᕕᖕᓂᑦ ᐃᒡᓗᑉ 
ᖄᖓᓄᑦ, ᐊᑭᙵᖏᓐᓄᑦ, ᐅᕝᕙᓗᓂᑦ ᓄᓇᒧᑦ. ᓯᕿᓂᕐᒨᕈᑎ ᓱᑲᓐᓇᖅᑐᓕᐅᕈᑎ ᓯᕿᓂᕐᒨᖅᑐᖅ PV 
ᓵᑦᑐᔭᖅ ᐱᔭᐅᑎᑦᑎᖃᑦᑕᖅᑐᑦ ᐱᖃᕆᐊᖃᕐᒪᑕ ᐋᖅᑭᓯᒪᔪᑎᖏᑦ ᓴᓇᓯᒪᓗᑎᒃ ᓯᕿᓂᕐᒨᕈᑎᖏᑕ 
ᓴᓇᓯᒪᓂᖓ ᓴᓇᓯᒪᓗᑕ ᐊᑐᑯᑖᒍᓐᓇᕐᓂᖓ ᐊᑐᖅᑎᑕᐅᑦᑎᐋᕐᓗᓂ.  

• ᐊᑦᑕᕐᓇᖅᑕᐃᓕᒪᔾᔪᑎᖏᑦ ᐃᓚᖃᕐᒪᑕ ᓄᓇᒧᐊᖓᔪᖓᑕ ᑭᓱᑯᑦᑎᖏᓐᓂᑦ, ᓲᕐᓗ ᒪᑯᓂᖓ ᐊᐅᔭᓂᑦ, 
ᐋᖅᑭᒃᓯᒪᔾᔪᑎᓂᑦ, ᐲᕈᑎᑯᖏᓐᓂᑦ, ᐊᒻᒪᓗ ᕿᓚᒥᐋᓗᒃ ᓄᖃᒃᑎᑦᑎᔾᔪᑎᖓᑕ ᐊᑐᕈᓐᓇᕐᓂᖓᓂᑦ. ᑕᒪᒃᑯᐊ 
ᓇᓗᓇᐃᔭᖅᓯᒪᓂᖏᑦ ᐊᓯᕈᕐᓂᐊᕐᒪᑕ ᒪᓕᑐᐃᓐᓇᕐᓂᖏᓐᓄᑦ ᐱᓕᕆᔾᔪᑎᓕᐊᖑᓯᒪᓂᖓᓂᑦ. ᑐᑭᓕᐅᑎᓗᒍ, 
ᐃᓚᖏᑦ ᓯᕿᓂᕐᒨᕈᑎᑦ ᐋᖅᑭᒃᓯᒪᔾᔪᑎᖏᑦ ᐃᓚᓕᐅᔾᔨᓯᒪᖕᒪᑕ ᓄᓇᒨᖓᔪᖃᕐᓗᑎᒃ ᖃᓇᖏᑎᒍ ᐊᒻᒪᓗ 
ᐋᖅᑭᒃᓯᒪᔾᔪᑎᖏᑕ ᓴᓇᓯᒪᓂᖏᑦ. ᐱᔪᓐᓇᖅᑎᑕᐅᔪᑦ ᓯᕿᓂᕐᒨᕈᑎ ᓂᐅᕕᐊᒃᓴᐃᑦ ᓈᒻᒪᒋᐊᖃᕐᒪᑕ 
ᓄᑖᖑᓛᖑᓗᑎᒃ ᓱᑲᓐᓇᖅᑐᖃᐅᑎᖏᓐᓄᑦ ᒪᓕᒃᑕᐅᔭᕆᐋᓕᑦ ᐱᑕᖃᖁᔭᐅᓂᖏᑦ. 

 
ᐱᐅᓂᖅᐹᖅ ᐱᓕᕆᔾᔪᑎᒋᓗᒋᑦ 

• ᐱᓇᓱᓚᐅᕆᑦ ᐊᑭᓪᓗᐊᖅᓯᐅᖅᑕᐅᔾᔪᑎᖏᓐᓂᑦ ᐃᕝᕕᑦ ᓴᓇᔭᒃᓴᖁᑎᖓᓄᑦ. 
• ᒧᓄᖁᕆᔅᑕᓪᓚᐃᓐ ᕿᑐᒪᔪᑦ ᓯᕿᓂᕐᒨᕈᑎᑦ ᓵᑦᑐᕋᔭᐃᑦ ᐱᐅᓂᖅᓴᐅᒐᔪᖕᒪᑕ ᐊᑑᑎᖃᑦᑎᐊᕐᓂᖅᓴᐃᓪᓗᑎᒡᓗ 

ᐊᒻᒪᓗ ᐱᐅᓂᖅᓴᐅᓪᓗᑎᒃ ᓴᓇᓯᒪᑦᑎᐊᕐᓂᖅᓴᐅᓂᖏᓐᓄᑦ. 
• ᐊᑐᕐᓗᑎᑦ ᐅᒃᐱᕐᓇᑦᑎᐊᖅᑐᖅ ᐱᓕᕆᔾᔪᑎᒥᑦ ᐱᔭᐅᑎᑦᑎᓱᒥᑦ ᐊᒻᒪᓗ ᖃᐅᔨᒋᐊᕐᓗᒍ ᓇᓗᓇᐃᖅᑕᐅᓯᒪᓂᖓᑕ 

ᑎᑎᖅᓯᒪᓂᖏᑦ ᐱᓕᕆᔾᔪᑎᒦᑦᑐᑦ ᐊᒻᒪᓗ ᓈᒻᒪᒃᑎᖅᑕᐅᓯᒪᓂᖓᓄᑦ ᑎᑎᖅᓯᕕᖓᓃᑦᑐᑦ. 
• ᐃᖃᓇᐃᔭᖃᑎᖃᕐᓗᑎᑦ ᐱᓕᕆᖃᑦᑕᖅᓯᒪᔪᒥᑦ ᐋᖅᑭᒃᓯᔨᒥᑦ, ᑭᓱᒃᓴᖅᑖᖅᑎᑦᑎᖃᑦᑕᖅᑐᖅ, ᐅᕝᕙᓗᓂᑦ 

ᐅᐊᔭᓕᕆᔨᒥᑦ ᐱᓪᓚᕆᖁᓪᓗᑎᑦ ᓄᑕᔾᔨᖅᑕᖅᑐᖅ ᐆᒻᒪᖁᑎᓕᐅᕈᑎᒥᑦ ᓴᓇᓯᒪᓂᖓ ᓈᒻᒪᒡᓗᓂ 
ᓄᑖᖑᓛᐅᖑᓗᓂ ᒪᓕᒃᑕᐅᔭᕆᐊᓕᒃ ᐱᓯᒪᔭᐅᖁᔭᐅᔪᓂᑦ. 

 
ᖃᓄᖅ ᑐᑭᖃᖅᐹ ᐊᑭᓕᖅᑕᐅᓯᒪᓂᖔ ᒫᓐᓇ ᓇᓪᓕᐅᑯᒫᕈᑎ ᐊᑐᐊᒐᕐᒨᑦ? 

• ᑐᑭᖃᕐᒪᑦ ᐊᖏᕐᕋᐃᑦ ᐱᖃᕐᓂᖓᓂᑦ ᐅᓪᓗᒥᒧᑦ−ᐊᖑᒻᒪᑎᔪᓂᑦ ᓇᓪᓕᐅᒃᑯᒫᒧᑦ ᐊᑐᐊᒐᕐᒥᑦ ᐋᖅᑭᒃᓯᒪᓗᓂ 
ᑐᖔᓂᖏᓪᓗᓂ ᐃᓘᓐᓇᓕᒫᖓ ᑭᖑᕝᕕᖅᑕᐅᔾᔪᓐᓇᕈᑎᖓᓂᑦ ᐊᑭᖓᓂᑦ ᐊᖏᕐᕋᒃᐱᑦ.  

• ᓇᓗᓇᐃᖅᓯᔾᔪᑎᖓ ᑖᑦᓱᒪ ᓇᓕᐅᒃᑯᒫᕈᑎ ᐃᓚᒋᔭᐅᖕᒪᑦ ᐃᕝᕕᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑎᒥᖁᑖᓄᑦ (NHC) ᑐᒃᓯᕋᐅᑎᖕᓂᑦ ᐅᑯᓄᖓ ᓄᑕᔾᔨᖅᑕᖅᑐᖅ ᐆᒻᒪᖁᑎ ᐊᖏᕐᕋᓂᑦ ᓇᖕᒥᓂᓕᖕᓄᑦ 
ᐊᐃᑦᑑᓯᐊᓄᑦ ᐱᓕᕆᔾᔪᑎᒧᑦ (REHGP). 

• ᐃᓱᒪᓕᐅᕈᑎᖃᕈᓐᓇᕐᓂᖓᓄᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖ (NHC), ᒪᓕᒃᑕᐅᖁᔭᐅᔪᑦ 
ᐊᖏᖅᑕᐅᔾᔪᑎᖏᑦ ᐱᔪᓐᓇᖅᑎᑦᑎᔪᓐᓇᕐᒪᑕ ᐃᓕᖕᓂᑦ ᐱᖃᖏᒃᑲᓗᐊᖅᑎᓪᓗᑎᑦ ᒫᓐᓇ ᓇᓪᓕᐅᒃᑯᒫᒧᑦ 
ᐊᑐᐊᒐᕐᒥᑦ, ᐃᒫᖑᑐᐊᕈᕕᑦ ᐊᖏᒡᓗᑎᑦ ᑎᑎᕋᒃᓯᒪᔪᒃᑯᑦ ᐋᖅᑭᒃᓱᐃᓂᐊᕐᓂᕋᕐᓗᑎᑦ ᓇᓪᓕᐅᒃᑯᒫᖅᑕᕈᑎᒥᑦ 
ᐃᓗᐊᓂ ᓇᓗᓇᖅᑕᐅᓯᒪᔪᑉ ᐱᕕᖃᒃᑎᑕᐅᕕᒋᔭᕕᑦ.  

 
ᑭᓱᒃᑲᓐᓂᕐᓂᑦ ᖃᐅᔨᒪᔭᕆᐊᖃᒃᐳᖔ ᑮᓇᐅᔭᖃᒃᑎᑕᐅᔾᔪᑎᓅᖓᔪᓃᑦ? 
ᐊᖏᖅᑕᐅᔪᑦ ᐊᐃᑦᑐᓯᐊᑦ ᐅᓄᕐᓂᖏᑦ ᐳᓴᓐᑎᒋᖕᒪᒋᑦ ᐊᑭᓪᓚᕆᖏᑕ, ᑕᐃᒪᒃ ᑕᑯᒃᓴᐅᑎᑕᐅᖕᒪᑕ ᐊᑭᓖᖁᔨᔾᔪᑎᒥ 
ᐊᒻᒪᓗ ᐊᑭᓖᔾᔪᑎᕕᑦ ᓇᓕᖃᖓᓂ. ᐊᐃᑦᑐᓯᐊᑦ ᐊᖏᖅᑕᐅᔪᑦ ᐃᓚᒋᔭᐅᖕᒪᑕ ᑮᓇᐅᔭᖃᒃᑎᑕᐅᔾᔪᑎᓄᑦ 
ᐊᑐᐃᓐᓇᐅᑎᑕᐅᔪᓂᑦ ᑮᓇᐅᔭᖃᒃᑎᑕᐅᔾᔪᑎᓂᑦ, ᐊᒻᒪᓗ ᐱᔪᓐᓇᖅᑎᑕᐅᔪᑦ ᐊᑭᖏᓐᓂᑦ ᐱᖁᑎᑦ ᐊᒥᓲᓂᓕᑦ ᐅᖓᑖᓄᑦ 
ᐱᓕᕆᔾᔪᑎᐅᑉ ᑭᒡᓕᖓᓄᑦ ᐊᑭᓕᖅᑕᐅᓯᒪᖏᒻᒪᑕ. 

ᖃᐅᔨᒋᐊᖅᑕᐅᔪᒪᑉᐸᑦ ᑐᑭᓯᒋᐊᕈᑏᑦ 

Climate Change Secretariat Nunavut Housing Corporation 
Department of Environment 902 6th Street 
Government of Nunavut  PO Box 480 
P.O. Box 1000, Stn. 1360 Arviat, NU, X0C 0E0   
Iqaluit, NU, X0A 0H0   
  
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᐅᓚᑦᑎᕕᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐊᕙᑎᓕᕆᔨᒃᑯᑦ 902 6-ᖓ ᐊᖅᑯᑎ 
ᓄᓇᕗᑦ ᒐᕙᒪᒃᑯᑦ  ᑎᑎᖅᑲᓂᐊᕐᕕᖓ 480 
ᑎᑎᖅᑲᕐᓂᐊᕐᕕᒃ 1000, ᐃᓕᔾᔨᕕᒃ 1360 ᐊᕐᕕᐊᑦ, ᓄᓇᕗᑦ, X0C 0E0   
ᐃᖃᓗᐃᑦ ᓄᓇᕗᑦ, X0A 0H0  ᐅᖄᓚᐅᑎ: (844)-413-9355 
ᐅᖄᓚᐅᑎ: (867)-975-7700 ᖃᕋᓴᐅᔭᑎᒍᑦ ᑎᑎᕋᕐᕕᒃᓴᒧᑦ: 

homeownership@nunavuthousing.ca  ᖃᕋᓴᐅᔭᑎᒍᑦ ᑎᑎᕋᕐᕕᒃᓴᒧᑦ: 
renewableenergy@gov.nu.ca ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓂ: 

http://www.nunavuthousing.ca ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓂ 
https://www.climatechangenunavut.ca  

 
 

ᑎᑎᕋᒃᓯᒪᓂᖓ A: ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓱᑲᓐᓇᖅᑐᒥᑦ 
ᐊᑭᓕᒐᒃᓴᐅᕈᑎ ᐱᓕᕆᐊᕆᕙᓪᓕᐊᓗᒍ ᐱᓕᕆᔾᔪᑎ 
ᑖᓐᓇ ᑎᑎᕋᒃᓯᒪᔪᖁᑎ ᐱᓕᕆᐊᕆᕙᓪᓕᐊᓗᒍ ᐱᓕᕆᔾᔪᑎ ᐊᑐᖅᑕᐅᓇᓱᐋᕐᒪᑦ ᒪᓕᒃᑎᑦᑎᔾᔪᑕᐅᓇᓱᐊᕐᓗᓂ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᑭᓕᖅᓱᐃᔨᖁᑎᖏᓐᓂᑦ (ᐊᖏᕐᕋᒥᑦ ᓇᖕᒥᓂᓕᒃ) ᒪᑯᑎᒎᓇ ᓴᑲᓐᓇᖅᑐᒥᑦ 
ᐊᑭᓕᒐᒃᓴᓕᐅᕈᑎ ᐱᓕᕆᔾᔪᑎᖓᓂᑦ. ᑕᒪᒃᑯᐊ ᐊᔪᕐᓇᖏᑦᑐᑯᓗᐃᑦ−ᒪᓕᒋᐊᖏᑕ ᐱᓕᕆᐊᕆᕙᓪᓕᐊᓗᒋᑦ 
ᐃᑲᔪᕐᓂᐋᕐᒪᑕ ᑐᒃᓯᕋᑐᐃᓐᓇᕆᐊᓕᖕᓂᑦ ᑲᔪᓯᑦᑎᐊᕐᓗᑎᒃ ᐋᖅᑭᒃᓯᒐᔭᕐᒪᑕ ᐊᒻᒪᓗ ᑲᓱᖅᑎᑕᐅᓗᓂ ᓄᑕᔾᔨᖅᑕᖅᑐᕐᒧᑦ 
ᓱᑲᓐᓇᖅᑐᓕᐅᕈᑎᖓᓄᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐋᖅᑭᒃᓱᐃᕕᒋᓯᒪᔭᖓᓄᑦ. 
 
ᐱᒻᒪᕆᐋᓗᕗᖅ ᖃᐅᔨᒪᓗᒍ ᑖᓐᓇ ᑎᑎᕋᒃᓯᒪᔪᖁᑎ ᑎᑎᕋᒃᑕᐅᓚᕐᒪᑦ ᑐᓂᓯᔾᔪᑕᐅᔪᒪᓪᓗᓂ ᐊᖏᕐᕋᒥᑦ ᓇᖕᒥᓂᓕᑦ 
ᑕᒪᐃᑎᒍ ᓇᐃᓈᖅᓯᔾᔪᑎᖓᓂᑦ ᓴᑲᓐᓇᖅᑐᒥᑦ ᐊᑭᓕᒐᒃᓴᓕᐅᕈᑎ ᐱᓕᕆᔾᔪᑎᖓᓂᑦ ᐊᒻᒪᓗ ᑎᑎᖅᑕᐃᓐᓇᕆᒋᒻᒪᒋᑦ 
ᐃᓘᓐᓇᑎᒃ ᐱᔪᓐᓇᖅᑎᑕᐅᔪᓕᒪᑦ ᐃᒪᓐᓇᐃᑑᔭᕆᐊᖃᒃᑕᖏᑦ. ᐊᖏᕐᕋᓂᑦ ᓇᖕᒥᓂᓖᑦ ᓇᓂᓯᔪᓐᓇᖅᐳᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) ᐅᖃᒃᓯᒪᓂᖏᑦ ᒪᓕᒃᑕᐅᖁᔭᖏᓪᓗ ᐱᔨᑦᓯᕈᑎᑦ ᐊᒻᒪᓗ 
ᐱᓕᕆᐊᕆᑦᑎᐊᕆᐊᓕᑦ ᑲᓱᖅᓯᒪᖃᑦᑕᐅᑎᔭᕆᐊᖃᕐᓂᖏᓐᓂᑦ ᐅᕘᓇ www.qec.nu.ca/customer-care/net-
meteringprogram. ᐊᖏᕐᕋᓂᑦ ᓇᖕᒥᓂᓖᑦ ᐅᖃᕐᕕᖃᕈᓐᓇᕐᒥᔪᑦ ᐊᑭᓕᖅᓱᐃᕙᒃᑐᓂᑦ ᑲᒪᕙᒃᑐᒧᑦ ᐅᕘᓇ 
1-866-710-4200 ᑐᓴᕆᐊᒃᑲᓐᓂᖁᓪᓗᑎᑦ.  
 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐊᒃᓱᒪᕆᐋᓗᒃ ᐊᑐᖅᑕᐅᖁᔨᕗᑦ ᑕᒪᒃᑯᐊ ᐃᓘᓐᓇᑎᒃ ᐊᖏᕐᕋᓂᑦ 
ᓇᖕᒥᓂᓖᑦ ᐊᐱᖅᓱᖁᓪᓗᒋᑦ ᑎᒥᖑᖅᑎᑕᐅᓯᒪᔪᒥᑦ ᐊᒻᒪᓗ ᐊᓯᖏᓐᓂᑦ ᐊᑑᑎᖃᑦᑎᐊᖅᑐᓂᑦ ᐱᔪᓐᓇᕐᓂᓕᖕᓂᑦ 
ᓯᕗᓂᖓᒍᑦ ᖃᓄᐃᑦᑐᑐᐃᓐᓇᕐᓂᑦ ᑮᓇᐅᔭᑎᒍ ᐋᖅᑭᒃᓯᓚᐅᖏᓐᓂᕐᒥᖕᓂ ᓴᑲᓐᓇᖅᑐᒥᑦ ᐊᑭᓕᒐᒃᓴᓕᐅᕈᑎ 
ᐱᓕᕆᔾᔪᑎᒧᑦ.  
 
ᐱᓕᕆᒋᐊᕐᓂᖅ 1: ᐊᖏᕐᕋᓂᑦ ᓇᖕᒥᓂᓖᑦ ᐱᔭᕇᒃᓯᓂᐊᕐᒪᑕ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) 
ᐅᐊᔭᓕᕆᓂᕐᒧᑦ ᐱᔨᑦᓯᕈᑎᒥᑦ ᑐᒃᓯᕋᐅᑎᒥᑦ ᐊᒻᒪᓗ ᑐᓂᔭᐅᓗᓂ ᐅᑯᓄᖓ servicedesk@qec.nu.ca. ᓱᑲᓐᓇᖅᑐᒥᑦ 
ᐊᑭᓕᒐᒃᓴᓕᐅᕈᑎ ᐋᖅᑭᒃᑕᐅᔪᑦ ᐅᖓᑖᓄᕆᐊᖃᒃᑎᑕᐅᖏᑦᑐᑦ ᓱᑲᓐᓇᕐᓂᖓ ᐃᒫᑎᒋᐅᑉ 10 ᓱᑲᓐᓇᕐᓂᖅᓴᖅ. 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᕿᒥᕐᕈᓂᐊᕐᒪᒍ ᑐᒃᓯᕋᐅᑎ ᐱᔭᕇᒃᓯᒪᑦᑎᐊᕋᓗᐊᕐᒪᖔᑦ ᐊᒻᒪᓗ 
ᐱᔪᓐᓇᖅᑎᑕᐅᒐᓗᐊᕐᒪᖔᑦ.  

mailto:homeownership@nunavuthousing.ca
mailto:renewableenergy@gov.nu.ca
http://www.nunavuthousing.ca/
https://www.climatechangenunavut.ca/

ᐱᓕᕆᒋᐊᕐᓂᖅ 2: ᑕᐃᒫᓪᓚᕆᐅᖁᓪᓗᒍ ᓴᓇᔭᒃᓴᖅ ᒪᓕᒃᑕᐅᔭᕆᐊᓕᖕᒥᑦ ᒪᓕᒃᑲᓗᐊᕐᒪᖔᑦ, ᐊᖏᕐᕋᓂᑦ ᓇᖕᒥᓂᓖᑦ 
ᐊᐱᖅᓱᕆᐋᓕᑦ ᐱᓕᕆᔪᓐᓇᐅᑎᓕᖕᒥᑦ ᐋᖅᑭᒃᓯᔨᒥᑦ ᐊᒻᒪᓗ ᐱᓕᕆᔪᓐᓇᑦᑎᐊᖅᑐᒥᑦ ᖃᐅᔨᓴᖅᓯᔨᒥᑦ ᐱᔪᓐᓇᕐᓂᓕᖕᒥᑦ 
ᐃᓱᒪᓕᐅᕈᑕᐅᖁᓪᓗᒍ ᓈᒻᒪᖕᓂᖓ ᐃᓂᖓ ᓄᑕᔾᔨᖅᑕᖅᑐᕐᒧᑦ ᓱᑲᓐᓇᖅᑐᓕᐅᕈᑎᒧᑦ. 
 
ᐱᓕᕆᒋᐊᕐᓂᖅ 3: ᐊᖏᕋᓂᑦ ᓇᖕᒥᓂᓖᑦ ᐊᐱᖅᓱᕆᐋᓕᑦ ᐱᓕᕆᔪᓐᓇᐅᑎᓕᖕᒥᑦ ᐋᖅᑭᒃᓯᔨᒥᑦ ᐱᖁᓪᓗᒋᑦ 
ᓇᓗᓇᐃᔭᖅᓯᒪᔪᓂᑦ ᐅᐊᔭᓕᕆᓂᕐᒧᑦ ᑐᓴᐅᒪᔾᔪᑎᒃᓴᓂᑦ, ᐊᑕᐅᓯᖅ ᐅᐊᔭᖓ ᑎᑎᕋᐅᔭᖅᓯᒪᔪᒥᑦ, ᐊᒻᒪᓗ ᑎᑎᖅᓯᒪᔪᓂᑦ 
ᐱᔭᐅᔭᕆᐊᓕᖕᓂᑦ ᓴᓇᔭᒃᓴᓂᑦ (ᐊᒻᒪᓗᑦᑕᐅᖅ ᖃᐅᔨᒪᔭᐅᔪᒥᑦ ᐊᑭᓕᖅᑕᐅᖁᔭᐅᓂᖏᓐᓂᑦ ᓴᓇᔭᒃᓴᖁᑎᑦ). 
ᓄᑕᔾᔨᖅᑕᖅᑐᓂᑦ ᓱᑲᓐᓇᖅᑐᓕᐅᕈᑎᑦ ᐋᖅᑭᒃᑕᐅᓂᖏᑦ ᐊᔾᔨᒋᔭᕆᐋᖃᒃᑕᖏᑦ ᓱᑲᓐᓇᖅᑐᖃᕈᓐᓇᕐᓂᖓᑕ 
ᐊᖏᖅᑕᐅᓯᒪᓂᖓᓄᑦ ᐅᑯᓇᖓᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂ (QEC) ᑎᑎᕋᒃᓯᒪᓗᑎᒃ 
ᐊᖏᖅᑕᐅᔾᔪᑎᑦ ᑕᐃᑲᙵᑦ ᐱᓕᕆᒋᐊᕐᓂᖅ 1−ᒥᑦ. 
 
ᐱᓕᕆᒋᐊᕐᓂᖅ 4: ᐊᖏᕐᕋᓂᑦ ᓇᖕᒥᓂᖃᒃᑏᑦ ᑐᓂᓯᓂᐊᕐᒪᑕ ᒪᑯᓂᖓ ᑎᑎᕋᒃᓯᒪᔪᖁᑎᓂᑦ ᐅᑯᓄᖓᕐᓗᒋᑦ 
servicedesk@qec.nu.ca:  

• ᐊᑕᐅᓯᖅ ᐅᐊᔭᖓ ᑎᑎᕋᐅᔭᖅᓯᒪᔪᖅ (ᐱᖃᓯᐅᑎᓗᒍ ᑭᖑᒧᖔᖅᑎᑦᑎᔾᔪᑎ ᐊᐅᓚᓂᖏᑦ ᓱᖅᑯᐃᓇᑦᑎᐊᕐᓗᑎᒃ 
ᑕᑯᒃᓴᐅᑎᑦᑎᓗᑎᒃ ᑕᕝᕗᖓᑐᐊᖑᖏᑦᑐᖅ ᐊᐅᓚᔪᓐᓇᕈᑎᖃᕐᓗᓂ);  

• ᐃᓂᖓᓄᑦ ᐸᕐᓇᒍᑎ ᐱᖃᓯᐅᑎᓗᒋᑦ ᓇᓗᓇᐃᔭᖅᓯᒪᔪᑦ ᓯᕿᙳᔭᐅᔭᖅ ᓇᒦᒻᒪᖔᑦ;  
• ᑎᑎᖅᓯᒪᔪᑦ ᐱᒻᒪᕇᑦ ᐱᓕᕆᔾᔪᑎᑦ (ᐱᓯᒪᔭᕆᐋᓕᑦᑲᓇᑕᒥ ᐱᓕᕆᔾᔪᑎᓕᐊᖑᓯᒪᔪᓂᑦ ᑲᑐᔾᔨᖃᑎᒋᑦ [CSA] 

ᓇᓗᓇᐃᒃᑯᑕᕐᒥᑦ); ᐊᒻᒪᓗ  
• ᐃᓘᓐᓇᖏᓐᓄᑦ ᐊᑐᖅᑕᐅᔪᓐᓇᖅᑐᓄᑦ ᓴᓇᔭᐅᓯᒪᔪᓄᑦ ᑎᑎᕋᕐᕕᒃᓴᑦ.  

  
ᐱᓕᕆᒋᐊᕐᓂᖅ 5: ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᖃᐅᔨᓴᖅᓯᓂᐊᕐᒪᑦ ᑎᑎᕋᒃᓯᒪᔪᖁᑎᓂᑦ 
ᐱᔭᐅᓚᐅᖅᑐᓂᑦ ᐊᒻᒪᓗ ᑐᔪᐃᓗᓂ ᐊᖏᕐᕋᒥᑦ ᓇᖕᒥᓂᓕᖕᒧᑦ ᐊᖏᖅᑕᐅᔾᔪᑎᖏᓐᓂᑦ ᐅᕝᕙᓗᓂᑦ 
ᐊᖏᖅᑕᐅᖏᔾᔪᑎᖏᓐᓂᑦ ᑎᑎᖃᓂᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓇᓗᓇᐃᖅᓯᓂᐊᕐᒪᑦ 
ᐱᔭᕇᒃᓯᒪᕕᐅᖁᔭᐅᔪᒥᑦ ᓱᑲᓐᓇᖅᑐᖃᒃᑎᑦᑎᔾᔪᑎᒥᑦ ᐊᑭᓕᖅᓱᐃᕙᑦᑐᖅ ᐱᔭᕇᒃᓯᖁᓗᒍ ᐋᖅᑭᒃᑕᐅᓂᖓᓂᑦ 
ᓈᒻᒪᒋᔭᐅᔪᒥᑦ ᓄᑕᔾᔨᖅᑕᖅᑐᖅ ᓱᑲᓐᓇᖅᑐᓕᐅᕈᑎᒥᑦ. ᐊᖏᕐᕋᒥᑦ ᓇᖕᒥᓂᓕᒃ ᐊᑭᓕᐅᓯᔭᕆᐊᖃᕐᒥᔪᖅ ᐊᑭᓖᕙᒃᑐᓄᑦ 
ᐱᔨᑦᓯᕈᑎᑦ ᐊᖏᖃᑎᒋᒍᑎᓂᑦ − ᓱᑲᓐᓇᖅᑐᖃᒃᑎᑦᑎᔪᑎ ᒪᓕᒃᑕᐅᖁᔭᐅᔪᑦ ᐱᓕᕆᔾᔪᑎ ᐊᖏᖅᑕᐅᓂᖓᓄᑦ.  
 
ᐱᓕᕆᒋᐊᕐᓂᖅ 6: ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐃᒫᖑᖁᔨᕗᑦ ᓇᓗᓇᐃᒃᑯᑕᖅᑖᖅᓯᒪᔪᒧᑦ 
ᐅᐊᔭᓕᕆᔨᒧᑦ ᑳᓐᑐᕌᒃᑎ ᐋᖅᑭᒃᓯᓗᓂ ᓄᑕᔾᔨᖅᑕᖅᑐᒥᑦ ᓱᑲᓐᓇᖅᑐᓕᐅᕈᑎᒥᑦ. ᐋᖅᑭᒃᓯᔪᖅ ᐱᔭᕆᐋᓕᒃ 
ᐅᐊᔭᓕᖅᓯᔪᓐᓇᕐᓂᕐᒧᑦ ᐱᓕᕆᔪᓐᓇᐅᑎᒥᑦ ᐅᑯᓇᖔᖅᑐᒥᑦ ᐅᐋᔭᓕᕆᔨ ᖃᐅᔨᓴᖅᑎᒥᑦ ᓄᓇᕗᑦ ᒐᕙᒪᒃᑯᓐᓂᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐱᔨᑦᓯᕈᑎᑦ ᐃᒻᒥᒃᑰᖓᓂᖓᓂᑦ ᓯᕗᓂᖓᒍᑦ ᐋᖅᑭᒃᓯᒋᐊᓛᐅᖏᓐᓂᖓᓂ. 
 
ᐱᓕᕆᒋᐊᕐᓂᖅ 7: ᓱᑲᓐᓇᖅᑐᖃᒃᑎᑦᑎᔾᔪᑎ ᐱᓕᕆᔾᔪᑎᖓ ᐱᔭᕇᐊᖃᒃᑎᑕᐅᖕᒪᑦ ᓇᓕᐊᖕᓄᑐᐃᓐᓇᖅᑎᑦᑎᔪᓐᓇᖅᑐᒥᑦ 
ᓯᕿᙳᔭᐅᔭᕐᒥᑦ ᐋᖅᑭᒃᓯᕕᐅᓗᓂ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᔭᕆᐋᓕᒃ ᒪᑯᓂᖓ 
ᓯᕗᓂᖓᒍᑦ ᓯᕿᙳᔭᐅᔭᖅ ᐋᖅᑭᒃᑕᐅᓚᐅᖏᓐᓂᖓᓂ: 

• ᑕᒪᒃᑮᔪᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐃᖃᓇᐃᔮᖑᖁᔨᔾᔪᑎᖓ ᑕᑕᑎᕆᐊᓕᒃ  
• ᐊᑭᓖᔾᔪᑎᑦ ᐃᓘᓐᓇᖏᓐᓄᑦ ᐊᑐᖅᑕᐅᔪᓐᓇᖅᑐᑦ ᐊᑭᖏᓂᑦ  
• ᖃᐅᔨᓴᖅᑕᐅᓂᖓᓄᑦ ᐅᓂᒃᑳᓕᐊᖑᓯᒪᔪᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᐊᖅᑕᐅᓗᓂ (QEC) 

ᐅᑯᓇᖔᖅᑯᒥᑦ ᐅᐋᔭᓕᕆᔨ ᖃᐅᔨᓴᖅᑎᒥᑦ ᓄᓇᕗᑦ ᒐᕙᒪᒃᑯᓐᓂᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᔨᑦᓯᕈᑎᑦ 
ᐃᒻᒥᒃᑰᖓᓂᖓᓂᑦ ᓯᕗᓂᖓᒍᑦ ᐋᖅᑭᒃᓯᒋᐊᓛᐅᖏᓐᓂᖓᓂ.  

 
ᐱᓕᕆᒋᐊᕐᓂᖅ 8: ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐋᖅᑭᒃᓯᓂᐊᕐᒪᑕ ᓇᓕᐊᖕᓄᑐᐃᓐᓈᖅᑎᑦᑎᓱᒥᑦ 
ᓯᕿᙳᔭᐅᔭᕐᒥᑦ. ᓯᕿᙳᔭᐅᔭᖅ ᖃᐅᔨᒪᓇᖅᓯᑎᑦᑎᓲᖑᖕᒪᑦ ᑎᑎᖅᑕᐅᕙᓪᓕᐊᓪᓗᓂ ᓇᓪᓕᐊᑐᐃᓐᓇᖅ ᐆᒻᒪᖁᑎ 
ᐱᔭᐅᖔᖅᑎᑕᐅᔪᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᖅᑐᖅ (QEC) ᑕᐃᒫᖑᔪᓐᓇᑐᐊᖅᐸᑦ.  

ᖃᐅᔨᒪᒋᐊᓕᒃ: ᐊᖏᕐᕋᒥᑦ ᓇᖕᒥᓂᓖᑦ ᐱᔭᕇᒃᓯᔭᕆᐊᓖᑦ ᑲᓱᖅᓯᒪᓂᖓᓂᑦ ᑎᑭᓪᓗᒍ ᐱᔭᕇᒃᓯᒪᕕᐅᔭᕆᐊᓕᒃ 
ᐅᖃᐅᑎᒋᔭᐅᓯᒪᔪᒥ ᖁᓪᓕᖅ ᐆᒻᒪᖁᑎᓕᕆᔨᒃᑯᖏᑦᑕ ᑎᒥᖁᑖᓄᑦ (QEC) ᐊᖏᓂᕐᒧᑦ ᑎᑎᖃᓂ. ᑕᐃᒪᓕ ᐊᖏᕐᕋᕐᒥᑦ 
ᓇᖕᒥᓂᓕᒃ ᐱᔭᕇᒃᓯᔪᓐᓇᕐᓂᖏᑉᐸᑦ ᑲᓱᖅᓯᒪᓂᖓᓂᑦ ᐅᖃᐅᑎᒋᔭᐅᓯᒪᔪᒥ ᐱᔭᕇᒃᓯᒪᕕᐅᖁᔭᐅᔪᒥ ᐊᖏᖅᓯᓂᕐᒧᑦ 
ᑎᑎᖃᓂᑦᑐᓂᑦ, ᑐᒃᓯᕋᐅᑎᓕᐅᒃᑲᓐᓂᕆᐊᖃᓕᕋᔭᖅᑐᖅ. ᐱᔭᕇᒃᓯᒪᕕᐅᔭᕆᐋᓕᒃ ᐋᖅᑭᒃᑕᐅᓯᒪᔪᑦ ᑎᑎᖃᓂ 
ᐊᖏᖅᓯᓂᕐᒥᑦ ᐋᖅᑭᕕᒃᓯᖕᒪᑦ ᐱᓕᕆᓂᐊᕐᓂᕋᕐᓂᕐᒥᑦ. 

